
MILLI MIRASY  
AÝAW­LY SAK­LA­MAK —  

MYNASYP GELJEGI BERKARAR  
ETMEGIŇ MÖHÜM ŞERTI

Me­de­ni­ýet ul­ga­my hä­zir­ki dö­wür­de türk­men jem­gy­ýe­ti­niň ösü­şi­niň mö­hüm ugur­la­ry­nyň bi­ri hök­mün­
de hor­mat­ly Pre­zi­den­ti­miz Ser­dar Berdimuhamedowyň he­mi­şe üns mer­ke­zin­de sak­lan­ýar. Çün­ki me­de­
ni­ýet mil­li ru­hy gym­mat­lyk­la­ryň esa­syn­da­ky döw­let we jem­gy­ýet­çi­lik tag­ly­mat­la­ry­nyň ke­ma­la gel­me­gi 
bi­len aý­ryl­maz bag­la­ny­şyk­ly­dyr. Bu ul­gam döw­let sy­ýa­sa­ty­nyň mö­hüm bö­le­gi­dir. Şu nuk­daý­na­zar­dan, 
bu ugur­da ga­za­nyl­ýan her bir üs­tün­lik dür­li dur­muş şert­le­ri­niň tu­tuş top­lu­my­ny özün­de jem­le­ýär.

Medeniýet ulgamy diňe bir jem
gyýetimiziň talaplaryny kanagatlan
dyrmak bilen çäklenmän, eýsem, 
demokratik özgertmeler, durmuş-

ykdysady ösüş ýolunda Türkme
nistanyň mundan beýläk-de öňe 
gitmegi babatda ägirt uly mümkinçi
likleri özünde jemleýär. Şoňa görä, 

döwlet Baştutanymyzyň bu ugurda 
öňe sürýän wezipeleri halkymyzyň 
medeni derejesini ýokarlandyrma
ga ýardam edýän gündelik aň-bilim 

işinden başlap, ulgamyň ylmy-usu
lyýet binýadyny kemala getirmäge, 
milletiň gaýtalanmajak taryhy-me
deni mirasyny çuňňur öwrenmäge, 
wagyz etmäge, türkmen ýaşlaryny 
döredijilikli işlere çekmäge çenli 
möhüm meseleleriň giň toplumyny 
öz içine alýar. Halkymyzyň taryhyny 
öwrenmek, gorap saklamak, mad
dy we ruhy mirasyny dünýäde wa
gyz etmek döwlet syýasatynyň ileri 
tutulýan ugurlarynyň hataryndadyr. 
Bu işleriň durmuşa geçirilmeginde 
muzeýlere aýratyn orun degişlidir. 
Olar halkymyzyň bahasyna ýetip 
bolmajak milli mirasyny saklaýjylar 
hem-de ýurdumyzyň iri ylmy mer
kezleridir. Türkmen halkynyň müň
ýyllyklara uzaýan taryhy, özboluşly 
däp-dessurlary, häzirki döwürdäki 
ägirt uly gazananlary ýurdumyzyň 
baý muzeý gymmatlyklarynda öz 
beýanyny tapýar.

Şu ýylyň 10-njy ýanwarynda ge
çirilen Ministrler Kabinetiniň mejli
sinde ýurdumyzyň muzeý gazna
laryndaky gymmatlyklaryň sanyny 
artdyrmak boýunça alnyp barylýan 
işler barada hasabat berildi. Şu 
maksat bilen, 2025-nji ýylda hü
närmenleriň ýerlere iş saparlaryny 
guramak göz öňünde tutulýar. Tä
ze taryhy döwürde milli medeniýe
timiziň düýpli öwrenilmegi, aýawly 
saklanylmagy, geljek nesillere ýeti
rilmegi ugrunda zerur işler durmu
şa geçirilýär. Muzeýlerde medeni 
gymmatlyklary ýüze çykarmak, 
toplamak, ylmy esasda öwrenmek 
we gorap saklamak, olary ilatyň 
arasynda wagyz etmek boýunça 
maksatnamalaýyn işler alnyp ba
rylýar. Türkmenistanda muzeý işini 
ösdürmek, olaryň halkymyzyň me
deni durmuşyndaky möhüm ähmi
ýetini ýokarlandyrmak üçin medeni 
gymmatlyklary aýawly saklamaga 
gönükdirilen birnäçe kadalaşdyryjy 
hukuk namalary kabul edildi. “Milli 
taryhy-medeni mirasyň obýektlerini 
goramak hakynda”, “Muzeýler we 
muzeý işi hakynda”, “Milli taryhy-
medeni mirasyň gozgalýan gym
matlyklaryny goramak, äkitmek we 
getirmek hakynda” Türkmenista
nyň Kanunlary hem-de beýleki res
minamalar şolaryň hataryndadyr. 
Welaýat merkezlerinde, Arkadag 
şäherinde Taryhy we ülkäni öwre

niş muzeýleri açyldy. Häzirki wagt
da döwlet muzeýleriniň işine san
ly ulgamy ornaşdyrmak we ilata 
edilýän hyzmatlary kämilleşdirmek 
babatda giň gerimli işler amala 
aşyrylýar. Maglumat tehnologiýala
ry, emeli aň, kompýuterleriň müm
kinçilikleri muzeý işini ösdürmekde 
täze gözýetimleri açýar. Gözleg iş
leriniň ýadawsyz alnyp barylmagy 
netijesinde, taryhy tapyndylar öz 
syrly täsinliklerini açýar. Çünki me
deniýet adamzadyň ruhy dünýäsi
niň özenini emele getirýär.

Agzalan Hökümet mejlisinde 
döwlet Baştutanymyz halkymyzyň 
medeni mirasyny gorap saklamak
da, öwrenmekde muzeýlere uly or
nuň degişlidigini belläp, olaryň işini 
yzygiderli kämilleşdirmek, milli mi
rasymyzy halkara derejede giňden 
wagyz etmek boýunça işleri do
wam etdirmegi tabşyrdy. Hormat
ly Prezidentimiz «Berkarar döw
letiň täze eýýamynyň Galkynyşy: 
Türkmenistany 2022 — 2052-nji 
ýyllarda durmuş-ykdysady taýdan 
ösdürmegiň Milli maksatnamasyn
da» bellenen wezipeleri üstünlikli 
durmuşa geçirmek, Arkadag şä
heriniň binagärlik-şähergurluşyk 
keşbini has-da gözelleşdirmek 
maksady bilen, täze şäherde çe
per halyçylyk kärhanasyny hem-
de Türkmen halysynyň we el işleri
niň milli muzeýini gurmak hakynda 
Karara gol çekdi.

Gözelligiň we nepisligiň ykrar 
edilen nusgasy bolan türkmen ha
lysy halkymyzyň gymmatly baýlygy 
hem buýsanjy, umumadamzat me
deniýetiniň genji-hazynasyna goşan 
bahasyz goşandydyr. Haly diňe bir 
türkmeniň gadymdan gelýän däple
riniň kämil derejede ýüze çykmasy 
bolmak bilen çäklenmän, eýsem, 
halkyň ýaşaýyş baradaky filosofi
ýasynyň çeperçilik taýdan “janlan
masydyr” hem. Ýeri gelende ýat
lasak, Gahryman Arkadagymyzyň 
maşgalasy, Arkadagly Gahryman 
Serdarymyzyň käbesi Ogulgerek 
Berdimuhamedowa Türkmenista
nyň Döwlet medeniýet merkeziniň 
Döwlet muzeýine Ogulabat ejäniň 
elinden çykan, nepisligiň nusgasy
na öwrülen alajalary hem-de olary 
örmek üçin niýetlenen iş guralyny 
sowgat beripdi. Munuň özi türkmen 

zenanlarynyň asyrlaryň dowamyn
da döreden el işleriniň häzirki döw
rüň ruhuna kybap derejede ösdüril
ýändiginiň aýdyň mysalyna öwrüldi. 
Şunda halypa-şägirtlik mekdebine 
möhüm orun degişlidir.

Häzirki wagtda Medeniýet mi
nistrliginiň garamagynda 37 sany 
muzeý hereket edip, olaryň gaz
nalarynda 367 müňden gowrak 
muzeý gymmatlygy saklanýar. Ýur
dumyzyň muzeýleri muzeý gym
matlyklaryny aýawly saklamaga, 
hasaba alyş işini geçirmäge, öw
renmäge we gaýtadan dikeltmäge, 
sergi, aň-bilim işleriniň usulyýetini 
özgertmäge ýardam edýän öňde
baryjy enjamlardyr tehnikalar bilen 
enjamlaşdyrylandyr. Halkymyzyň 
ruhy mirasyny aýawly saklamakda 
uly ähmiýeti bolan muzeýler ýaş 
nesilleriň watançylyk ruhunda ter
biýelenmegine-de goşant goşýar. 
Döwlet taryhy-medeni goraghana
lary hökmünde yglan edilen Nusaý, 
Gadymy Merw, Köneürgenç, Kerki, 
Dehistan, Sarahs, Abiwerd, Gök
depe galasy ýaly gadymy şäherler 
açyk asmanyň astyndaky özboluşly 
muzeýlerdir. Şunda ÝUNESKO-nyň 
Adamzadyň maddy däl medeni mi
rasynyň sanawyna girizmek üçin 
hödürlenilýän desgalaryň sanyny 
artdyrmaga gönükdirilen işler hem 
alnyp barylýar. Mälim bolşy ýaly, 
geçen ýyl Türkmenistanyň Taryhy 
we medeni ýadygärlikleri goramak, 
öwrenmek hem-de rejelemek bara
daky milli müdirligi tarapyndan çapa 
taýýarlanan Türkmenistanyň milli 
taryhy-medeni mirasynyň obýekt
leriniň Döwlet reýestri ýurdumyzda 
ilkinji gezek kitap görnüşinde neşir 
edildi. Bu neşir taryhy-medeni go
raghanalaryň, ýerli dolandyryş eda
ralarynyň hünärmenleridir işgärleri 
üçin niýetlenendir.

Diýarymyzyň çäginde diňe bir 
milli däl, eýsem, umumadamzat 
ähmiýetli taryhy-medeni gymmat
lyklaryň köp sanlysy bar. Bahasyna 
ýetip bolmajak bu mirasy, taryhy-
medeni ýadygärlikleri gorap sakla
mak, öwrenmek boýunça möhüm 
meseleleri çözmekde alnyp baryl
ýan döwlet syýasaty abraýly halka
ra guramalar bilen hyzmatdaşlygyň 
ösdürilmegi üçin oňyn şertleri üpjün 
edýär. Häzirki döwürde ýurdumy

zyň muzeýleri däbe öwrülen milli 
gymmatlyklaryň aýawly saklanyl
ýan ýeri bolmak bilen çäklenmän, 
eýsem, halkara medeni alyşmalar 
üçinem ajaýyp meýdançadyr.

Hormatly Prezidentimiz bu ul
gamyň möhüm meselelerine uly 
üns bermek bilen, jemgyýetiň ruhy 
ýagdaýynyň kemala getirilmegin
de ähmiýetli orun eýeleýän medeni 
aň-bilim edaralarynyň işinde döre
dijilik gözleglerini alyp barmagyň, 
oýlanyşykly çözgütleriň wajypdy
gyny nygtaýar. Şunda Gahryman 
Arkadagymyzyň, döwlet Baştutany
myzyň türkmen medeniýetiniň, sun
gatynyň özboluşlylygyna bagyşla
nan çuň many-mazmunly eserleri 
aýratyn ähmiýete eýedir. Şolaryň 
hatarynda türkmen halkynyň Milli 
Lideri, Türkmenistanyň Halk Mas
lahatynyň Başlygy Gurbanguly 
Berdimuhamedowyň “Türkmen 
medeniýeti”, “Ile döwlet geler bol
sa”, “Janly rowaýat”, “Türkme
niň döwletlilik ýörelgesi”, “Hakyda 
göwheri” atly kitaplaryny görkez
mek bolar. Hormatly Prezidentimiz 
Serdar Berdimuhamedowyň “Änew 
— müňýyllyklardan gözbaş alýan 
medeniýet”, “Magtymguly — dün
ýäniň akyldary” atly kitaplarynda 
hem türkmen halkynyň şöhratly ta
ryhy ýoly, ýurdumyzyň çäklerinde 
saklanyp galan taryhy-medeni ýa
dygärlikler, beýik şahsyýetler, me
deni-ruhy gymmatlyklaryň köpdür
lüligi barada söz açylýar.

Innowasiýalar eýýamynda me
deniýet ilatyň ýokary ýaşaýyş de
rejesini üpjün edýän, adamyň 
ukyp-başarnyklaryny ösdürýän, 
döredijilik mümkinçiliklerini açyp 
görkezýän möhüm şert hökmünde 
çykyş edýär. Döwlet Baştutanymy
zyň milli däpleri gorap saklamaga 
we nesilden-nesle geçirmäge ber
ýän ägirt uly ünsi jemgyýetiň ösüş 
maksatlaryna ýetmekde medeniýet 
ulgamyna täze taslamalary çekmä
ge, milli miras babatdaky gatna
şyklary giňden ösdürmäge ýardam 
edýär. Ruhy taýdan ösüş hem-de 
geçmiş baradaky hakyda, ilkinji no
batda, halkyň durmuş ýoluny ma
ny-mazmun we döredijilik kuwwaty 
bilen baýlaşdyrýar.

(TDH)

TÜRKMEN HALKYNYŇ MILLI LIDERI,  
TÜRKMENISTANYŇ HALK MASLAHATYNYŇ BAŞLYGYNYŇ WE  

GYRGYZ RESPUBLIKASYNYŇ PREZIDENTINIŇ  
ARASYNDA TELEFON ARKALY SÖHBETDEŞLIK

AŞ­GA­BAT, 29-njy ýan­war (TDH). Şu gün 
türkmen halkynyň Milli Lideri, Türkmenista
nyň Halk Maslahatynyň Başlygy Gurbanguly 
Berdimuhamedow bilen Gyrgyz Respublikasynyň 
Prezidenti Sadyr Žaparowyň arasynda telefon ar
kaly söhbetdeşlik boldy. Onuň dowamynda ikita
raplaýyn hyzmatdaşlygyň möhüm meseleleri bo
ýunça pikir alşyldy.

Gahryman Arkadagymyz Türkmenistan bilen 
Gyrgyz Respublikasynyň arasyndaky hyzmat
daşlygyň okgunly we yzygiderli häsiýetini kana
gatlanma bilen belläp, soňky ýyllarda onuň köp 
ulgamlary öz içine alýandygyny aýtdy hem-de pur
satdan peýdalanyp, gyrgyz Liderine hormatly Pre
zidentimiz Serdar Berdimuhamedowyň salamyny 
ýetirdi. Prezident Sadyr Žaparow ikitaraplaýyn 
hyzmatdaşlygyň häzirki derejesine ýokary baha 
berip, Gyrgyzystanyň özara gatnaşyklary mundan 
beýläk-de giňeltmäge gyzyklanma bildirýändigini 
nygtady hem-de, öz gezeginde, hormatly Prezi
dentimize mähirli salamyny, iň gowy arzuwlaryny 
beýan etdi.

Ýurtlarymyz halkara giňişlikde ählumumy gün 
tertibiniň möhüm meseleleri boýunça, şol sanda 
dünýäde we sebitde howpsuzlygy üpjün etmek, 

Durnukly ösüş maksatlaryna ýetmek, ekologiýa, 
suw meselesi ýaly ugurlarda netijeli hyzmatdaşlyk 
edýärler. Şunuň bilen baglylykda, türkmen halky
nyň Milli Lideri Türkmenistanyň halkara başlangyç
laryny yzygiderli goldaýandygy üçin gyrgyz tarapy
na minnetdarlyk bildirdi. Biz Gyrgyzystanyň şeýle 
garaýşyna, özara düşünişmäge we ynanyşmaga 
esaslanýan ikitaraplaýyn gatnaşyklarymyza ýoka
ry baha berýäris diýip, Gahryman Arkadagymyz 
aýtdy hem-de ýurdumyzyň başlangyjy boýunça 
BMG-niň Baş Assambleýasy tarapyndan 2025-nji 
ýyly “Halkara parahatçylyk we ynanyşmak ýyly” 
diýip yglan etmek barada kabul edilen Kararnama
ny Gyrgyzystanyň goldandygyny aýratyn belledi. 
Nygtalyşy ýaly, Türkmenistan hem, öz gezeginde, 
dostlukly ýurduň BMG-niň çägindäki halkara baş
langyçlaryny, hususan-da, ekologik meseleler bo
ýunça başlangyçlaryny goldaýar.

Mälim bolşy ýaly, Türkmenistan hyzmatdaş
lygyň bu ugruna aýratyn ähmiýet berýär hem-de 
döwletleriň we halkara guramalaryň bu babatda
ky tagallalarynyň, şol sanda buzluklaryň eremegi, 
dag ösüşi ýaly meseleleriň giň toplumynda tagal
lalaryň birleşdirilmegi ugrunda çykyş edýär. Biz 
bu meseleleri BMG-niň howanyň üýtgemegi bilen 

baglanyşykly gün tertibine girizmek babatda Gyr
gyzystanyň çemeleşmelerini goldaýarys diýip, Milli 
Liderimiz aýtdy. Türkmenistan sebitde tebigaty we 
ekologik gurşawy goramaga gönükdirilen çärele
ri goldaýar. Munuň özi suw serişdelerini ýurtlary
myzyň durmuş-ykdysady ösüşiniň bähbidine rejeli 
hem deňagramly peýdalanmaga mümkinçilik be
rer.

Türkmen halkynyň Milli Lideri Er-Riýadda ge
çirilen “Bitewi suw” sammitinde Türkmenistanyň 
suw meseleleri boýunça öz garaýyşlaryny beýan 
edendigini aýdyp, ýurdumyzyň Gyrgyzystan bilen 
bilelikde bu meseleleri çözmäge işjeň gatnaşma
ga taýýardygyny tassyklady. Ekologik deňagram
lylyk babatda aýdylanda, ýurdumyzyň ýakynda 
Gyrgyzystanyň başlangyjy boýunça BMG-niň Baş 
Assambleýasynyň kabul eden Dag barsynyň hal
kara gününi yglan etmek baradaky Kararnama
syny goldandygyna üns çekildi. Mälim bolşy ýaly, 
Türkmenistan bu Kararnamanyň awtordaşy bolup 
çykyş etdi. Munuň özi iri halkara guramanyň çägin
de ýurtlarymyzyň arasyndaky özara düşünişmegiň 
ýokary derejesine şaýatlyk edýär.

Söhbetdeşligiň dowamynda Türkmenistanyň we 
Gyrgyzystanyň arasyndaky ikitaraplaýyn hyzmat

daşlygyň okgunly ösdürilýändigi bellenildi. Hökü
met, diplomatik, pudak edaralary derejesinde yzy
giderli gatnaşyklar alnyp barylýar. 2021-nji ýylyň 
iýunynda Gyrgyz Respublikasynyň Prezidenti Sadyr 
Žaparowyň Türkmenistana amala aşyran sapary bi
lelikdäki hereketlere kuwwatly itergi berdi. Saparyň 
dowamynda dürli ulgamlarda hyzmatdaşlyk etmek 
barada möhüm ylalaşyklar gazanyldy. Taraplaryň 
tagallalary netijesinde bu ylalaşyklar durmuşa ge
çirilýär. Munuň özi iki ýurduň ykdysady ösüşine uly 
goşant goşýar, şeýle hem sebitdäki ýagdaýa oňyn 
täsirini ýetirýär. Gahryman Arkadagymyz iki ýur
duň energetika pudagyndaky özara bähbitli, netijeli 
hyzmatdaşlygyny belläp, türkmen tarapynyň ony 
mundan beýläk-de ösdürmäge we diwersifikasi
ýalaşdyrmaga taýýardygyny tassyklady. Söhbet
deşler türkmen-gyrgyz hyzmatdaşlygynyň uly kuw
watynyň bardygyny aýdyp, bu kuwwaty iki ýurduň, 
tutuş sebitiň ösüşiniň bähbidine durmuşa geçirme
giň zerurdygyny nygtadylar.

Türkmen halkynyň Milli Lideri şu ýylyň Türkme
nistan üçin möhüm wakalara beslenýändigine ünsi 
çekdi. 2025-nji ýylda ýurdumyzyň hemişelik Bita
raplygynyň 30 ýyllygy bellenilýär, şeýle hem Türk
menistanyň başlangyjy boýunça bu ýyl BMG-niň 

Baş Assambleýasy tarapyndan “Halkara para
hatçylyk we ynanyşmak ýyly” diýlip yglan edildi. 
Şunuň bilen baglylykda, Türkmenistanyň 2025-nji 
ýylyň dowamyndaky işleriniň we ileri tutýan ugur
larynyň Konsepsiýasy işlenip taýýarlanyldy. Kon
sepsiýada Türkmenistanyň ählumumy we sebit 
ösüşiniň möhüm meseleleri boýunça garaýyşlary
dyr çemeleşmeleri, ýurdumyzda, BMG-niň, beýleki 
halkara guramalaryň meýdançalarynda geçiriljek 
iri halkara çäreleriň meýilnamalary beýan edilýär. 
Gahryman Arkadagymyz Gyrgyz Respublikasynyň 
Prezidentini Halkara parahatçylyk we ynanyşmak 
ýylynda geçiriljek foruma çagyryp, Sadyr Žaparo
wyň oňa gatnaşmagynyň bu çäräni üstünlikli geçir
mäge möhüm goşant boljakdygyna ynam bildirdi.

Prezident Sadyr Žaparow, öz gezeginde, Milli 
Liderimizi islendik amatly wagtda Gyrgyz Respub
likasyna sapar bilen gelmäge çagyrdy.

Türkmenistanyň Halk Maslahatynyň Başlygy 
Gurbanguly Berdimuhamedow we Gyrgyz Res
publikasynyň Prezidenti Sadyr Žaparow iki ýur
duň netijeli gatnaşyklary mundan beýläk-de ös
dürmegi maksat edinýändiklerini belläp, doganlyk 
halklara parahatçylyk, rowaçlyk, abadançylyk ar
zuw etdiler.

22025-nji ýylyò 30-njy ýanwary, penşenbe.

ürk­me­nis­tan Bitarap döwlet hökmünde BMG bilen 
strategik hyzmatdaşlygyň çäklerinde bu ýyl hem 
dünýäniň jemgyýetçilik-syýasy durmuşynda işjeň, 
başlangyçly we jogapkärli orun eýelemegi, milli 
we ählumumy bähbitlere gönükdirilen köpugurly 
gatnaşyklary ösdürmegi maksat edinýär. Bu mak
sada üstünlikli ýetmek üçin ýurdumyzyň köpýyllyk 
baý tejribesi-de, ägirt uly mümkinçilikleri-de, halka
ra abraýy-da ýeterlik. Iň esasy zat — adamzada 
ýagşylyk etmek hem-de ýagşyny goldamak islegi 
bar. Birbada ýönekeý zat ýaly bolup görünse-de, 
parahatçylyk hut şu adaty hoşniýetli garaýyşlar
dan we meýillerden başlanýar. Baglary hem köki 
saklaýar. Kök çuň we berk bolsa, daragt şonça-da 
kuwwatly bolýar. Ýagşy niýetler hem zeminde näçe 
köp we çuň kök ursa, olar şonça-da pyntyk ýaryp, 
şaha ýaýradýar, köp baldakly gür daragta öwrülýär. 
Düýp tutup, boý alan oňyn hereketler giň gerim
li dostlukly gatnaşyklara ýol açyp, durnukly ösüşiň, 
asuda durmuşyň, parahat ýaşaýşyň üpjün edilmegi
ne hyzmat edýär. Gahryman Arkadagymyz «Türk
menistan — parahatçylygyň we ynanyşmagyň 
Watany» atly goşgusynda: «Adamzadyň arzuwy 
abatlyga telwasdyr!» diýýär. Abatlygyň binýady bi
rek-birege hormat goýmagyň we özara düşünişme

giň esasynda emele gelýär. Halkara parahatçylyk 
we ynanyşmak ýyly deňhukukly, açyk, netijeli gat
naşyklaryň medeniýetini we dialog filosofiýasyny 
dabaralandyrmakda möhüm ähmiýete eýe bolar. 
«Halkara parahatçylyk we ynanyşmak ýyly» diýen 
düşünjä, ine, şu jähetden baha bermek dogrudyr. 

Häzir halkymyzyň belent adamkärçilikli häsi
ýeti, ynsanperwer däpleri ýurdumyzyň hoşniýetli 
ýörelgesiniň aýrylmaz bölegine öwrülip, asmanda
ky parlak ýyldyz mysaly tutuş dünýä ýalkym saç
ýar. Türkmenistanyň dostlarynyň hatarynyň barha 
uzamagynyň ilkinji sebäbi şundadyr. Olar biziň 
ygtybarly we ynamdar hyzmatdaşlarymyza öwrül
ýärler, onuň tekliplerini hem-de başlangyçlaryny 
biragyzdan goldaýarlar. Sebäbi bu başlangyçlarda 
adamyň bähbidiniň ileri tutulýandygyny, adama kö
mek etmek isleseň, hut şu başlangyçlary goldama
lydygyny gowy bilýärler. Şeýdip, Türkmenistanyň 
başlangyjy bilen Birleşen Milletler Guramasynyň 
Baş Assambleýasy tarapyndan kabul edilen Karar
namalaryň sany 30-a golaýlady. Ýurdumyzyň öňe 
süren hem-de Baş Assambleýanyň 78-nji sessiýa
synda kabul edilen «2025-nji ýyl — Halkara para
hatçylyk we ynanyşmak ýyly» atly Kararnama 86 
döwlet awtordaş bolup çykyş etdi. Mundan başga-
da, 2024-nji ýylda ýurdumyzyň başlangyjy boýunça 
BMG-niň Baş Assambleýasy tarapyndan «Merkezi 
Aziýa — parahatçylyk, ynanyşmak we hyzmatdaş
lyk zolagy», «Merkezi Aziýada ýadro ýaragyndan 
azat zolak hakyndaky Şertnama» hem-de «Birle
şen Milletler Guramasynyň oýunlary» atly Kararna
malar biragyzdan kabul edildi. Munuň özi Garaşsyz, 
Bitarap Türkmenistana, onuň döwlet Baştutanyna, 
ýöredýän syýasatyna bildirilýän ýokary ynamdyr. 
Dünýä bileleşigi ýurdumyza, halkymyza uly hormat 
bilen garaýar. Bu zatlar halk üçin uly mertebedir, 
dünýä derejesindäki abraýdyr. Bitarap ýurdumyz 
tutuş sebitiň we dünýäniň parahatçylyk dörediji we 
söýüji merkezi hökmünde ykrar edilýär.

Halkara gatnaşyklaryň çylşyrymly ýagdaýda 
bolmagy köp babatda döwletleriň biri-birine yna
mynyň derejesiniň, döwletara gatnaşyklaryň hiliniň 
peselmegi bilen baglanyşyklydyr. Şeýle durnuksyz
lyk ýurtlaryň arasyndaky oňyn gatnaşyklara päsgel 

berýär. Bu bolsa dünýäni biynjalyk edýär. Aslynda, 
Türkmenistanyň 2025-nji ýyly «Halkara parahatçy
lyk we ynanyşmak ýyly» diýip yglan etmek başlan
gyjy bilen BMG-niň Baş Assambleýasynda çykyş 
etmeginiň düýp sebäbi hem häzirki zaman halkara 
ýagdaýyna dogry baha we adalatly seljerme ber
mekden ybaratdyr. Bu başlangyjyň biragyzdan 
goldanylmagy häzirki döwrüň möhüm meselele
ri babatda dünýä bileleşiginiň Türkmenistan bilen 
pikirdeşdigini, maksatlarynyň we garaýyşlarynyň 
birmeňzeşdigini, bitewüdigini görkezýär. «Halkara 
parahatçylyk we ynanyşmak ýyly gapma-garşylyk 
häsiýetli çemeleşmeden ýüz öwren ähli sagdyn we 
jogapkärli güýçleri, döwletleri ýa-da ýurtlaryň topar
laryny birleşdirmek üçin meýdança hökmünde bita
raplygy iş ýüzünde amal etmäge mümkinçilik ber
er» diýlip, Türkmenistanyň Halkara parahatçylyk 
we ynanyşmak ýylynyň dowamyndaky işleriniň we 
ileri tutýan ugurlarynyň Konsepsiýasynda aýdylýar.

Özara düşünişmek we ynanyşmak uly güýçdür. 
Ol ösen dialog medeniýetini emele getirýär. Bu 
güýç dünýäni gowulandyrmaga ukyplydyr. Oňa di
ňe ynanmak hem-de ymtylmak gerek. Ynanyşmak 
esasynda ösdürilýän gatnaşyklar parahatçylygy 
pugtalandyrýar, röwşen geljege ynamy artdyrýar. 
Birek-birege hormat-sylag goýulmaýan ýerde gap
ma-garşylyk döreýär. Bu ähli bela-beterleriň uçgu
nydyr. Onuň öňüni almaga ukyply güýç, ýaňy hem 
aýdyşymyz ýaly, ynanyşykly, parahatçylykly döwle
tara dialogdyr. Syýasy dartgynlylygy azaltmak, da
walary aradan aýyrmak, kesgitli karara gelmek üçin 
ylalaşyk gazanmaly, ähli taraplary kanagatlandyryp 
bilýän, bähbitleri goraýan çözgüt tapmaly. Jedelle

ri, düşünişmezlikleri diňe «gepleşikler stolunyň» 
başynda syýasy we diplomatik ýollar arkaly çözüp 
bolýar. Dialog dünýäniň häzirki zaman meselelerini 
çözmegiň we köpugurly oňyn hyzmatdaşlygy ýola 
goýmagyň — parahatçylygy üpjün etmegiň möhüm 
we esasy şerti hasaplanýar. Dünýä jemgyýetçiligi 
Milli Liderimiz tarapyndan yglan edilen «Dialog — 
parahatçylygyň kepili» atly ählumumy başlangyjy 
hyzmatdaşlygyň aýrylmaz bölegi hökmünde kabul 
edýär. Bu konsepsiýa iş ýüzünde özüniň ýokary 
netijeliligini we köptaraplydygyny görkezdi. Şonuň 
üçin eger dialogyň diplomatiýadaky häzirki ornuny 
gysga sözde häsiýetlendirmeli bolsa, onda ikirjiň
lenmän şu sözleri aýdyp bileris: Türkmenistan yna
nyşmak dialogynyň medeniýetini dikeltmekde we 
berkitmekde parahatçylygy üpjün etmegiň kepilini 
görýär. Ol halkara gatnaşyklarda umumy ykrar edi
len, hemmelere düşnükli bolan hem-de adamzat 
gymmatlyklaryna esaslanýan täze syýasy-filosofik 
garaýyşdyr.

Döwletimiz syýasy dialogyň ähmiýetine ýokary 
baha bermek bilen, ikitaraplaýyn hem-de köptarap
laýyn diplomatik ugry öňe sürýär. Sebitleýin hyzmat
daşlyga düýpgöter täzeçe çemeleşmegiň, ýagny 
sebit we dünýä derejesinde ikitaraplaýyn hem-de 
köptaraplaýyn görnüşde gatnaşyklary üstünlikli ös
dürmegiň nusgasy hökmünde 2024-nji ýylyň okt
ýabrynda paýtagtymyzda geçirilen «Döwürleriň we 
siwilizasiýalaryň özara arabaglanyşygy — parahat
çylygyň we ösüşiň binýady» atly halkara forumy gör
kezmek bolar. 

Türkmenistanyň dostlary baradaky gürrüňimizi 
biraz dowam etdirmek isleýäris. Olara sözüň göni 
manysynda Bitaraplygyň hakyky dostlary hökmün
de garamak bolar. Şu ýyl parahatçylygyň, howpsuz
lygyň we durnukly ösüşiň bähbidine Bitaraplygyň 
dostlary toparynyň duşuşyklaryny yzygiderli geçir
mek göz öňünde tutulýar. Toparyň düzümine goşul
ýan döwletleriň sany barha artýar. Ýurdumyzda bu 
başlangyjy goldaýan döwletleriň sanyny artdyrmaga 
möhüm ähmiýet berilýär. 2020-nji ýylda BMG-niň 
binýadynda döredilen Bitaraplygyň dostlary topary 
hyzmatdaşlygyň dürli meseleleri boýunça netijeli pi
kir alyşmaga ýardam edýär. Ol asuda geljek we işjeň 

hyzmatdaşlyk üçin özboluşly syýasy-diplomatik gu
raldyr. Geçen ýylyň dekabrynda paýtagtymyzda 
geçirilen Bitaraplygyň dostlarynyň toparynyň ýoka
ry derejedäki mejlisinde hem hyzmatdaşlygyň täze 
ugurlaryna garaldy. Bitaraplygyň mümkinçilikleri iň
ňän uludyr. Türkmenistanyň başlangyjy bilen Dur
nukly ulagyň dostlary toparynyň hem döredilendigini 
aýtmalydyrys. Onuň duşuşyklary 2026 — 2035-nji 
ýyllar üçin Birleşen Milletler Guramasynyň Durnukly 
ulag onýyllygy boýunça Maksatnamasyny düzmäge 
goşant bolar. 

Türkmenistan Halkara parahatçylyk we yna
nyşmak ýylynda ileri tutulýan ugurlaryň hatarynda 
BMG-niň howandarlygynda Ählumumy howpsuzlyk 
strategiýasyny işläp taýýarlamak baradaky başlan
gyjy hem goýýar. Eýsem, bu başlangyjy öňe sür
mek bilen, ýurdumyz näme teklip edýär? Bu sowa
la anyk jogap tapmak üçin Milli Liderimiziň geçen 
ýyl üçünji Antalýa diplomatiýa forumynda (ADF) 
eden çykyşyna nazar aýlamak ýeterlikdir. Ýurdu
myz bu howpsuzlyk strategiýasyny dünýä ösüşiniň 
möhüm ýagdaýlaryny hem-de meýillerini hasaba 
alýan, BMG-niň Tertipnamasynyň ýörelgeleri we 
halkara hukugyň umumy ykrar edilen kadalary esa
synda işläp taýýarlanan möhüm resminama hök
münde görýär. Ol XXI asyrda döwletara we halkara 
gatnaşyklaryň gurluşy babatda garaýyşlaryň hem-
de kadalaryň ulgamy, ony gazanmagyň guraly, 
döwletara gatnaşyklaryň täzelenen halkara hukuk 
binýady bolmalydyr. Konsepsiýada öňüni alyş dip
lomatiýasyny, bitaraplygyň mümkinçiliklerini işjeň 
peýdalanmagyň, ynamdar dialog medeniýetini di
keltmegiň Ählumumy howpsuzlyk strategiýasynyň 
esasy ugurlarynyň biri bolup durýandygy aýdyl
ýar. Türkmenistan geljekde bu strategiýany amala 
aşyrmak maksady bilen, bitarap ýurtlara «BMG-niň 
ileri tutulýan hyzmatdaşy» diýen hukuk derejesini 
bermek baradaky başlangyjy öňe sürdi. Şeýle hem 
şu ýyl Ählumumy energiýa howpsuzlygy we dur
nukly ösüş Alýansyny döretmek bilen bagly alnyp 
barylýan işler işjeňleşdiriler. 

Golaýda BMG-niň Nýu-Ýork şäherinde ýerleş
ýän ştab-kwartirasynda Halkara parahatçylyk we 
ynanyşmak ýylynyň resmi açylyşy boldy. Bu ählu
mumy waka, onda-da adamzadyň haýryna gönük
dirilen taryhy waka gönüden-göni dahylly bolmak 
duýgusy üýtgeşik ruhy göterilişi döredýär. Ýurdu
myzda geçiriljek halkara çärelerde milli baýdagy
myz bilen bir hatarda BMG-niň baýdagynyň hem 
goýulmagy, 14-nji ýanwarda Milli Liderimiziň 
BMG-niň Baş sekretary Antoniu Guterriş bilen te
lefon arkaly geçiren söhbetdeşliginde aýdyşy ýaly, 
biziň üçin buýsanjyň alamaty, Bitarap Türkmenis
tanyň we Birleşen Milletler Guramasynyň nyşany 
bolar. Halkara parahatçylyk we ynanyşmak ýylynyň 
çäreleriniň Konsepsiýasynyň Milletler Bileleşigi ta
rapyndan makullanylmagy hem Watanymyzyň pa
rahatçylyk döredijilikli tagallalaryna berlen ýokary 
bahadyr.

Şu ýyl ýurdumyzda we daşary döwletlerde ge
çirilmegi göz öňünde tutulýan çäreleriň Konsep
siýasy halkara ähmiýetli möhüm resminamadyr. 
Onda ýurdumyzyň 2025-nji ýylda öňde goýýan 
wezipeleri, döwrüň ählumumy esasy meseleleri
ne çemeleşmeleri we garaýyşlary beýan edilýär. 
Şeýle hem şanly ýyly mynasyp derejede geçirmek 
boýunça Türkmenistan maglumat we aň-bilim işini; 
halkara medeni-köpçülikleýin çäreleri; BMG-niň we 
beýleki halkara guramalaryň derejesindäki işleri; 
webinarlary we wideomaslahatlary; sebitleýin we 
ýöriteleşdirilen çäreleri amala aşyrmagy maksat 
edinýär. Bu Konsepsiýa geçen ýyl BMG-niň baş
langyjy boýunça geçirilen «Geljegiň sammitiniň» 
esasy mazmuny esasynda taýýarlanyldy. Şonuň 
üçin Türkmenistan Konsepsiýany «Geljegiň haty
rasyna pakty» durmuşa geçirmäge özboluşly go
şant hasaplaýar. Ol şol sammitiň jemleýji resmina
masydyr. 

Halkara parahatçylyk we ynanyşmak ýyly hem-
de hemişelik Bitaraplygymyzyň şanly 30 ýyllyk baý
ramy mynasybetli meýilleşdirilen çärelere berilýän 
aýratyn uly üns we ähmiýet ýurdumyzda-da, da
şary ýurtlarda-da birjik-de gowşanok. Sebäbi olar 
parahatçylygy, durnukly we döredijilikli ösüşi golda
mak hem-de pugtalandyrmak babatda ählumumy 
derejedäki möhüm wakalar bolar. Döwletimiz ähli 
gyzyklanma bildirýän ýurtlary, halkara guramalary 
bu ugurda hyzmatdaşlyk etmäge çagyrdy. Halka
ra jemgyýetçiligi bu işleri bilelikde durmuşa geçir
mäge taýýardygyny aýtdy. Türkmenistan muňa 
parahatçylyk we ynanyşmak dialogy üçin halkara 
gatnaşyklarda hil taýdan täze ajaýyp mümkinçilik 
hökmünde garaýar. Şoňa görä-de, bu baýramçylyk 
dabaralaryny we halkara çäreleri ýokary derejede 
geçirmek üçin ähli tagallalar ediler.

Oraz ABDYÝEW.
«Türkmenistan».

BITARAP WATANYMYZYŇ  
HALKARA ABRAÝYNY ÝOKARLANDYRYP

Türkmenistanyň Halkara parahatçylyk we ynanyşmak ýyly mynasybetli taýýarlan  
Konsepsiýasynda ählumumy derejedäki möhüm çäreler göz öňünde tutulýar

Mä­lim bol­şy ýa­ly, 2025-nji ýyl Türk­me­nis­tan üçin aý­ra­tyn şan­ly we ta­ry­hy ýyl: ýur­du­my­zyň he­mi­şe­lik 
Bi­ta­rap­lyk hu­kuk de­re­je­si­ne eýe bol­ma­gy­na 30 ýyl dol­ýar. Dün­ýä bi­le­le­şi­gi bol­sa BMG-niň dö­re­dil­me­
gi­niň 80 ýyl­ly­gy­ny bel­lär. Bu se­ne­ler my­na­sy­bet­li go­laý­da ka­bul edi­len Kon­sep­si­ýa­da Hal­ka­ra pa­ra­hat­
çy­lyk we yna­nyş­mak ýy­lyn­da ýur­du­my­zyň me­ýil­leş­dir­ýän iş­le­ri we ile­ri tut­ýan ugur­la­ry kes­git­le­nil­di. 
Res­mi­na­ma hor­mat­ly Pre­zi­den­ti­mi­ziň Per­ma­ny bi­len dö­re­di­len gu­ra­ma­çy­lyk döw­let to­pa­ry ta­ra­pyn­dan 
taý­ýar­la­nyl­dy. Oňa Türk­me­nis­ta­nyň Halk Mas­la­ha­ty ýol­baş­çy­lyk ed­ýär. To­par ýur­du­myz­da we beý­le­ki 
döw­let­ler­de hal­ka­ra çä­re­le­ri ýo­ka­ry de­re­je­de ge­çir­mek bo­ýun­ça gu­ra­ma­çy­lyk iş­le­ri­ni alyp bar­ýar. Bir­
le­şen Mil­let­ler Gu­ra­ma­sy­nyň de­giş­li dü­züm bir­lik­le­ri bi­len bi­le­lik­de ge­çi­ril­jek bu çä­re­ler ýur­du­my­zyň 
ab­ra­ýy­ny has-da be­len­de gö­te­rer.

Hal­ka­ra pa­ra­hat­çy­lyk we yna­
nyş­mak ýy­lyn­da me­ýil­leş­di­ril­ýän 
iş­le­riň we ile­ri tu­tul­ýan ugur­la­ryň 
Kon­sep­si­ýa­syn­da Dur­nuk­ly ösüş 
mak­sat­la­ry­ny iler­let­mek bo­ýun­ça 
hyz­mat­daş­ly­gyň ul­gam­la­ýyn stra­
te­gi­ýa­sy­ny mun­dan beý­läk-de iş­
jeň­leş­dir­mek bel­le­nil­di. Türk­me­nis­
ta­nyň baş­lan­gy­jy bo­ýun­ça 2025-nji 
ýy­lyň ýur­du­myz­da we dün­ýä­de 
«Hal­ka­ra pa­ra­hat­çy­lyk we yna­nyş­
mak ýy­ly» diý­lip yg­lan edil­me­gi 
köp­ýyl­lyk gat­na­şyk­la­ryň ta­ry­hyn­da 
mö­hüm wa­ka­dyr. Bu mil­li hem-de 
äh­lu­mu­my de­re­je­dä­ki çöz­güt pa­ra­
hat­çy­lyk we yna­nyş­mak dia­lo­gy­ny 
gol­da­mak­da, dün­ýä­de howp­suz­
ly­gy, dur­nuk­ly ösü­şi ber­kit­mek­de 
mö ­hüm äh ­m i ­ýe ­t e  eýe ­d i r.  M i l ­l i 
Li­de­ri­mi­ziň aý­dy­şy ýa­ly, bu ba­bat­
da 2025-nji ýyl öz­ge­riş­ler ýy­ly bo­
lup bi­ler we bol­ma­ly­dyr. 

ARKADAGYŇ 
BUÝSANJY SEN,  

BEDEWIM!
Ýy­lyň ba­şy ýy­ly­lyk­dan, ýy­lan­mak­dan, ýyl­gy­ryş­dan, ýe­ňiş­li ýa

ryş­dan baş­lan­dy — ne ajap!
«Gal­ky­nyş» mil­li at üs­tün­dä­ki oýun­lar to­pa­ry­nyň goň­şy we alys 

ýurt­lar­da ga­zan­ýan gu­wan­dy­ry­jy sep­git­le­ri dün­ýä ýü­zü­ne Aý ýa­ly 
aýan. Türk­men be­de­wi­niň üs­ti bi­len türk­men hal­ky­nyň at-ab­ra­ýy
nyň, mer­te­be-de­re­je­si­niň dün­ýä ýa­ýyl­ma­sy bu, go­ja­man ta­ry­hyň 
şöh­rat­ly sa­hy­pa­la­ry­nyň ýa­zyl­ma­sy bu.
Ýa­kyn­da Mon­te-Kar­lo­da ge­çi­ri­len 47-nji hal­ka­ra sirk sun­ga­ty 

fes­ti­wa­lyn­da «Gal­ky­nyş» mil­li at üs­tün­dä­ki oýun­lar to­pa­ry­nyň Al
tyn baý­ra­ga we beý­le­ki ýö­ri­te baý­rak­la­ra my­na­syp bol­ma­gy bi­len 
Gah­ry­man Ar­ka­da­gy­my­zy, Ar­ka­dag­ly Gah­ry­man Ser­da­ry­my­zy tüýs 
ýü­rek­den gut­la­ýa­ryn. Bu to­pa­ry dö­re­de­nem, uzak ýyl­la­ryň do­wa
myn­da oňa ho­wan­dar­lyk ed­ýä­nem Mil­li Li­de­ri­miz Gah­ry­man 
Ar­ka­da­gy­myz­dyr. 
Türk­men ta­ry­hyň gat­la­ryn­da-da be­de­wi bi­len ady­gyp­dyr. Onuň 

şan-şöh­ra­ty, ma­ha­bat­ly gür­rüň­le­ri çar ta­rapa ýaý­rap­dyr. Se­bä­bi be
dew­ler türk­me­niň şu gün­ki gü­ne çen­li ge­çen ýo­lu­nyň, agy­ry­nyň, 
ýeň­li­niň, kül­ter­län men­zi­li­niň, ýe­ten de­re­je­si­niň, be­lent sep­gi­di­niň 
şä­rik­de­şi­dir.
O bo­ýy, o sy­ra­ty, o zy­na­ty bi­len gud­rat­ly gör­nü­şe ça­lym ed­ýän 

be­dew­de ar­tyk­maç­lyk­la­ryň äh­li­si jem­le­nen. On­da­ky we­pa­dar­lyk, 
üşük­li­lik, mä­hir-mu­hab­bet, my­la­ýym­lyk, ho­şa­maý­lyk, me­ge­rem, 
baş­ga hiç bir ja­na­war­da ýok­dur.
Şu gü­ne çen­li men er­ka­na Di­ýa­ry­my­zyň, döw­let­li döw­rü­mi­ziň ýyl

dy­rym çalt­ly­gyn­da­ky ösü­şi­ni, öz­ge­ri­şi­ni, ga­nat bag­lap gö­te­ri­li­şi­ni, 
dün­ýä ýol sal­şy­ny be­hiş­di be­de­wiň ba­dy bi­len, bar­şy bi­len, Mil­li ­
Li­de­ri­miz Gah­ry­man Ar­ka­da­gy­my­zyň ata at­la­ny­şy bi­len, ça­py­şy 
bi­len bag­la­nyş­dy­ryp al­dym. Bu ýö­ne ýe­re däl. Her bir ta­rap­dan 
ukyp­ly, üns­li, da­na Ar­ka­da­gy­my­zyň akyl­ly be­de­wi ýaş­lyk­dan özü­ne 
ýa­kyn dost sa­ýan­dy­gy­ny, çyr­py­nyp du­ran ata erk ede­ni­ni, çak­gan
lyk bi­len ça­pa­ny­ny nus­ga­lyk ha­sap­la­ýan.
«Gal­ky­ny­şyň» aja­ýyp ýeň­şi­niň, türk­men be­de­wi­niň owa­dan­ly­gy

nyň su­ra­ty­ny — ke­mal­ly keş­bi­ni söz bi­len sün­nä­läp çek­sem diý
ýän. Ony eli­mem däl, ga­la­my­mam däl, ýü­re­gim ýaz­dy. Gud­raty 
Güýç­lüden pe­na gör­me­seň, soň­lan­maz se­tir­ler gel­mez zy­ba­na.
Ady­my­zy, ab­ra­ýy­my­zy dün­ýä­de da­ba­ra­lan­dyr­ýan Mil­li Li­de­ri­miz 

Gah­ry­man Ar­ka­da­gy­my­za, hor­mat­ly Pre­zi­den­ti­miz Ar­ka­dag­ly 
Gah­ry­man Ser­da­ry­my­za ýol­la­ýan al­ky­şy­myz soň­suz­dyr. Ömür­le­ri 
uzak, jan­la­ry sag, iş­le­ri ro­waç, ýol­la­ry aý­dyň bol­sun! 

Ar­ka­dag hor­mat go­ýan,
Ça­par atym — be­de­wim!
Ýo­lu­na hez­zet go­ýan,
Per-ga­na­tym — be­de­wim!

«Gal­ky­ny­şyň» ýe­ňi­şi
Ga­lar ta­ryh ga­tyn­da.
Ba­dy bi­len ge­li­şi,
Hy­juw — türk­men atyn­da.

Ýe­ňi­ji bo­lar­syň sen, 
O hi­li ýyn­dam­lyk­da.
Dün­ýä­ge do­lar­syň sen,
Jan­da­ky ýy­ly­lyk­da.

Uç­ma­ga hö­we­sek­siň,
Ýö­re­mek däl, ga­ýar­syň.
Öwez­siň sen, 
	          Öwez­siň,
Deň­siz­siň sen,
	         taý­syz­syň.

Türk­me­ne dost­dur be­dew,
Ýol­daş­dyr ol aý­ryl­maz.

Dün­ýä­ge meş­hur eden,
Ça­par, 
 	    özün aýa­maz.

Ýat­la, 
        tä­lim be­re­ni, 
Huş­da ta­ýyň ýok se­niň.
Ýat­la
          ir­läp öre­ni, 
Guş­da ta­ýyň ýok se­niň.

Ýi­git­le­riň syr­da­şy, 
Dost­dur he­mem ja­ny­dyr.
Ni­rä git­se ýol­da­şy, 
Aý­ryl­ma­jak ýa­ly­dyr.

Ga­ra ýer­den ýö­re­män,
Uç­ýan­sy­ňyz ga­nat­da.
Ýo­da-ýol­lar, eý, aman,
Iki ýü­rek ra­hat­da.

Ar­ka­dag hor­mat go­ýan,
Ça­par atym — be­de­wim!
Ýo­lu­na hez­zet go­ýan,
Per-ga­na­tym — be­de­wim!

Gözel ŞAGULYÝEWA,
Türkmenistanyň Gahrymany.



C M Y K

32025-nji ýylyò 30-njy ýanwary, penşenbe.

UZAK ÖRÜDE

TÄZE KITABY OKAP HYZMATDAŞLYK

SÄHRANY GÖRMEDIK ÄLEMI BILMEZ
Çarwa durmuşyndan pursatlar

Ço­pan goş­la­ry, ga­ra­kö­li go­ýun­lar ba­ra­da gür­rüň edi­len­de, özü­miň-ä göz öňüm­de uç-gy­rak­
syz Gy­zyl­gum säh­ra­sy­nyň öri meý­dan­la­ry jan­lan­ýar. Bu se­bit­de, has ta­ky­gy, Öz­be­gis­ta­nyň we 
Tä­ji­gis­ta­nyň çäk­le­ri­ne go­laý ýer­dä­ki boz ýa­tan meý­dan­lar­da mal­dar­çy­ly­gy ös­dür­mek mak­sa­
dy bi­len, ge­çen asy­ryň 30-njy ýyl­la­ryn­da Tal­ly­mer­jen oba­sy­nyň düý­bi tu­tul­ýar. Bu ýe­re Le­bap 
we­la­ýa­ty­nyň Ho­jam­baz et­ra­by­nyň Bur­da­lyk oba­syn­dan, şeý­le-de Ma­ry we­la­ýa­ty­nyň Baý­ra­ma­
ly et­ra­byn­dan to­hum­lyk mal­lar ge­ti­ri­lip, mal­dar­çy­lyk sow­ho­zy dö­re­dil­ýär. Oba adamlarynyň 
gür­rüň­le­ri­ne gö­rä, Tal­ly­mer­jen, «tal­ly» — «süý­ji», «mer­jen» — «suw» söz­le­rin­den ge­lip çy­kyp, 
«süý­ji suw» diý­me­gi aň­la­dyp­dyr. Süý­ji su­wuň bol­ma­gy, me­ge­rem, bu top­rak­da mal bak­ma­ga 
müm­kin­çi­lik dö­re­den­dir. Geç­miş­den ýa­dy­gär ga­lan içi suw­ly sar­do­ba­lar, köp san­ly kak suw­la­
ry hem bu ýer­de öň­den bä­ri mal­dar­çy­lyk bi­len meş­gul­la­ny­lan­dy­gy­ny ala­mat­lan­dyr­ýar. 

yl­la­ryň geçmegi bilen bu sebit düýbün
den täze keşbe girdi. Gyzylgum sähra
synyň üstünden asfalt ýollar çekilip, Tal

lymerjen geňeşliginiň çägi soňky ýyllarda gurlan 
medeni-durmuş, saglyk maksatly döwrebap bi
nalar, bilim ojaklary, ýaşaýyş jaýlary, köçe-ýollar 
bilen giňeldi. Bu geňeşlikde çopan goşlarynyň 
132-sini özünde birleşdirýän «Tallymerjen» mal
darçylyk hojalygy hereket edip, häzirki wagtda 
sur reňkli garaköli goýunlaryň 30 müňe golaýy 
idedilýär. Halkara parahatçylyk we ynanyşmak 
ýylynyň ilkinji günlerinde Hojambaz etrabynda 
döredijilik saparynda bolanymyzda, biz Tallymer
jen geňeşliginiň ekerançylyk boýunça bölüminiň 
müdiri Jorabaý Çaryýewiň ýolbeletliginde maldar
çylyk hojalygynyň çopan goşlarynda alnyp baryl
ýan işler bilen tanyşdyk. 

«Ahmet ajy» guýusynda
Münüp barýan ulagymyz asfalt düşelen ýoldan 

ýöräp, «Tölekguýy» fermasynyň deňinden çepe 
sowuldy. Sähel salymdan gyzyl çägeli Gyzylgumuň 
jümmüşine aralaşdyk. Iki ýan tarapyňda selindir 
sazakly, gandymdyr çerkezli meýdanlar ýaýylyp 
ýatyr. Käwagt depämizden pelpelläp uçýan guş
lar, ürgün çägäniň ýüzüne yz goýup geçýän su
wulgandyr alakalar diýmeseň, başga janly-jandar 
ýok diýerlik. Birdenem, «Gyşyň güni kyrk tüýsli...» 
diýlenini edip, howa bulaşyp ugrady. Güýçli ýeliň 
badyna çöl ösümlikleri iki ýana yraň atýardy. Bol
sa-da, barjak ýerimize golaýlan ekenik. Öňdäki de
peden aşak inenimizde, Jorabaý aga:

— Ynha, «Ahmet ajy» guýusyna-da geldik — 
diýdi. Soňra sözüniň üstüni ýetirip, bu ýerleriň ta
ryhy barada gürrüň berdi: 

— «Ahmet ajy» mallary suwarmak üçin ir döwür
de gazylan guýularyň biri. Ony Ahmet atly ussa ga
zan bolmaly. Birbada suwy ajy çykansoň, ussanyň 
adynyň yzyna «ajy» sözüni goşup, guýyny «Ahmet 
ajy» diýip atlandyrypdyrlar. Guýynyň çuňlugy 25 — 
30 metre ýetýär. Gyzylgum sährasynda ata-baba
larymyzyň gazan guýularynyň 140-a golaýy bardy. 
Maldarçylyk hojalygymyz tarapyndan olaryň ag
labasyny abat saklamak başartdy. Guýularyň äh
lisinde abatlaýyş işleri geçirildi. Daş-töweregine 
miwelidir saýaly baglar ekildi. Üns beren bolsaňyz, 
bu ýerler üzärlikli, ýandakly meýdanlar. Könele

rimiz guýynyň suwunyň süýji bolmagynda üzärli
giň, ýandagyň täsiriniň bardygyny aýdardylar. Bu 
ýerlerde geçen asyryň 60-njy ýyllarynda il içinde 
«Jummy pälwan» diýip at alan ökde çopanyň sürü
si bardy. Ony göreşde ýykyp bilýän pälwan sebitde 
ýokdy. Kyrk ýyla golaý çopançylyk edip, soňra egri 
taýagyny ogly Nurýagda geçirdi. Eline taýak alyp, 
dowar sürüsiniň yzyna düşen her kişä çopançylyk 

başardybam baranok. Hydyr gören sahawatly, ta
lapkär sähra kimiň kimdigini basym tanadýar. Nur
ýagdy welin, tüweleme, gaýratda-da, dogumda-da 
Jummy pälwanyň agyn özi. Hon-ha, şol görünýä
nem Nurýagdynyň çopan goşudyr...

Çopan goşunda bizi Nurýagdy çopanyň özi, öý 
bikesi Dilafruz gelneje, gelni Gurbanaý, ogly Miraly 
we gyzy Saparaý garşy aldy. «Tallymerjen» mal
darçylyk hojalygynda ökde çopanlaryň hatarynda 
tanalýan Nurýagdy Miraliýewiň çopan taýagyny 
eline alanyna otuz ýyl bolupdyr. Onuň garamagyn
da dowar sürüleriniň ikisi bar. Olaryň birine atasy
nyň ady dakylan uly ogly Miraly çopançylyk edýär. 
Sähra ýaly giň, gaýraty, dogumy agras ýüzünden 
bildirip duran Nurýagdy çopan bilen gürrüňdeşligi
miz uzaga çekdi.

— Gyzylgumuň oýny kän. Kakamyň ýanynda 
kömekleşýän wagtym bir gezek sürini bakmaga 

äkidenimde şeýle waka boldy. Ýaz paslynyň ilkinji 
günleridi. Baharyň hoştap howasy, läle-reýhan bo
lup açylan güller göwnüňi göterýärdi. Menem mal
laryň yzynda arzuw-hyýallara berlip barýardym. 
Şeýdip, çopan goşundan ep-esli daşlaşan ekenim. 
Birdenem asmanyň ýüzüni gara bulut örtüp, ýagyş 
ýagyp başlady. «Ýaz ýagşydyr, geçer-gider» diýip 
oýladym welin, ýagyş güýçlenip, bir salymda daş-
töweregi suw-sil etdi. Mallary yza — çopan goşuna 
sürmäge synanyşdym. Bir görsem, olar ikä bölü
nip, hersi bir ýana pytrap barýar. Bu ýagdaý me
ni gaty aljyratdy. Entägem dadyma itlerim Akbilek 
bilen Ýolbars ýetişäýdi. Hersi bir tarapa okdurylyp, 
sürini gaýtarmaga kömek etdiler. Garaňkyny düşü
rip goşa gelenimde öňümde duran kakamyň ýü
zünden «gar ýagýardy». Bu meniň üçin uly sapak 
boldy — diýip, baş çopan gürrüň berdi.

Iki sürüde garaköli dowarlaryň 500-e golaýy
ny idedýän çopan maşgalasynda gyşda mallaryň 

baş sanyny abat we sagdyn saklamak ugrunda ir
gözinden alada edilipdir. Mal ýataklarynyň daşyna 
basylan ýandakdyr kerrek, ýowşandyr çöl ýorun
jasy mallaryň dok we ýyly gyşladylýandygyndan, 
sagdynlygyndan habar berýär. Munuň özi her 100 
ene goýundan 100-den gowrak guzy almaga şert 
döredýär. Miraliýewleriň çopan maşgalasy her ýy
lyň owlak-guzy möwsüminde 100 ene goýundan 
115-e golaý guzy alyp, ýyllyk meýilnamalaryny 
artygy bilen berjaý edip gelýär. Nurýagdy çopan 
gürrüňdeşligimizde Halkara parahatçylyk we yna
nyşmak ýylynyň owlak-guzy möwsüminde gara
köli goýunlardan alynýan guzularyň sanynyň öň
küden-de artmagyna garaşýandyklaryny aýdyp, 
uzak örüdäki çopanlaryň uly ruhubelentlik bilen 
işlemeklerine döredilýän amatly şertler üçin 
Gahryman Arkadagymyza, Arkadagly Gahryman 
Serdarymyza alkyşly sözlerini beýan etdi.

«Supaly» goşunda
«Ahmet ajy» guýusyndan 10 — 15 kilometr 

daşlykda ýerleşýän bu çopan goşunda Hoşgel
di Nepiýewleriň maşgalasy mal bakýar. Hoşgeldi 
aga-da ata kesbini ýöredýän çopanlaryň biri. Ol 
ýaşlygyndan kakasy Rozykul aganyň ýanynda 

bolup, çopançylygyň abyny-tabyny birkemsiz ele 
alypdyr. Onuň çopan goşunda sürüleriň ikisi bolup, 
hersinde 500-e golaý dowar bar. Baş çopan olaryň 
birini uly ogly Methuna ynanypdyr. Munuň özi ata 
kesbiniň dowamat-dowamdygynyň güwäsi.

Çopan goşuna baryp, ulagdan düşüp-düşmän
käk, sur reňkli naşyja guzyny göterip gelen Hoş
geldi çopan begenjini paýlaşdy.

— Siziň aýagyňyz düşdi. Bu gün, ynha, goýunla
ryň biri guzlaýdy — diýdi-de, ol beýle ýanynda ýylgy
ryp duran maşgalasy Firuza gelnejä seredip gürledi:

— Keýwany, günorta bolup barýar. Hany, işlek
liň taýýar bolsa getir bakaly, myhmanlara guzyguý
rugam iýdireli... 

Hoşgeldi aganyň bu sözünden kömelekli işlek
liniň bişýändigini aňladyk. Ýöne bu wagt — gyşyň 
ikinji aýynda kömelek nirden bolsun! Firuza gelne
je şeýle düşündirdi:

— Geçen ýyl ýagyş ýagyp, meýdanyň ot-çöpi 
öňki ýyllardakydan has gowy boldy. Kömelek bary 
çykdy. Çagalar hezil edip çöplediler. Iýenimizi iýip, 
galanyny guradyp, ýüpe düzüp goýupdym. Guzy
guýruk üýtgeşik tagamly kömelek. Etlek, edil berre 
guzynyň guýrugyny iýen ýaly bolaýýaň. Guzyguý
rukdan 3-4 sanysy galypdyr, o-da siziň nesibäňiz 
ekeni. Hoşgeldi agaň «Myhman gelýär» diýse, ola
ry gyzgyn suwa ezip goýdum welin, ýumşapdyr. 
Gyzym Arzy jan bilen dograp, işlekli bişirip otyrdyk. 

 Guzyguýruk kömeleginiň tagamy, dogrudan-
da, üýtgeşik eken. Hoşgeldi çopan ýaz aýynda 
ýene-de gelmegimizi, kömelegi çöpläp iýseň taga
mynyň has-da lezzetli bolýandygyny aýtdy.

— Ýyl ygally gelende, ýaz aýynda bu ýerler gy
zyl çigildemden ýaňa haly düşelen ýaly bolýar. 
Aýak basan ýeriňem kömelekdir. Nesip bolsa, bu 
ýyl hem bereketli bolar. Maldar üçin owlak-guzy 
möwsümi — iň gyzgalaňly döwür. Nesip bolsa, 
Halkara parahatçylyk we ynanyşmak ýylynda her 
100 ene goýundan 110 guzy almagy meýilleşdir
ýäris. Seýrek duş gelýän tohum mal bolan garaköli 
goýunlaryndan alynýan guzular çal, sur, gara, kü
müşsöw reňkli bolup, gaty üýtgeşikdir. 

Häzir esasy maksadymyz — mallary gyşdan 
başbitin alyp çykmak, orta semizlikde saklap, 
önümçiligi ýokarlandyrmak. Onuň üçin ätiýaçlyk 
ot-iýmimiz ýeterlik. Baýry çopanlaryň aýtmaklaryna 
görä, orta hasap bilen her goýna 60 kilogram ot taý
ýarlanylanda, mallary gyşdan dok we sagdyn alyp 
çykyp bolýar. Ýolda gelýän wagtyňyz üns beren bol
saňyz, meýdanda barmak boýy gök otlar gögerip 
çykandyr. Ol araky yssy howaly günleriň hasabyna. 
Häzir mallar meýdanda şol otlar bilen hem iýmitlen
ýär. Kakam pahyr: «Täze otdan hozuň ululygy ýa
lysyny alyp bilse, malyň ýöreýşem başgaça bolýar. 
Gök otda ähli peýdaly ýokumlar bar» diýerdi. Şonuň 
üçin dört oglum dört ýerden kömek edip, mallary gi
je-gündiz diýen ýaly öri meýdanlarynda bakýarys — 
diýip, baş çopan gürrüň berdi. 

...Gyzylgumuň gyzyl çägeli depe-alaňlaryny ge
çip, sähranyň sähraýy adamlarynyň ýaşaýyş-dur
muşy, kyn we jogapkärli işleri bilen tanşanymyzda, 
«Sährany görmedik älemi bilmez» diýlenine ýene 
bir ýola göz ýetirdik. Goýnuna ummasyz genji-
hazynany alyp ýatan, arassa hem tämiz howaly, 
ösümlik we haýwanat dünýäsine baý bu topragy 
görmegiň özi bir jennet mysaly. Gyzylgumuň sähra 
ýaly giň, sada göwünli, zähmetsöýer adamlarynyň 
arasynda bolmak ömrüňe ömür goşýan ýakymly 
pursatlary bagyş edýär... 

Keýik UMAROWA.
«Türkmenistan».

il­li mirasa şu günüň nukdaýnazaryndan ba
ha bermegiň möhümdigi kesgitlenen täze dö
würde döwlet syýasatynyň milli miras babatda 
öňde goýlan wezipelerini durmuşa ornaşdyr
makda uly üstünlikler gazanylýar. Akyldaryň 
döredijiliginiň dostlukly halkara hyzmatdaşlygy 
ösdürmekdäki möhüm ähmiýetiniň, beýik şa
hyryň edebi mirasyna täzeçe nukdaýnazardan 
çemeleşilen gözleglerde öňde goýlan maksat
lara ýetmegiň taryhy orny kesgitlenilýär. 
Al­la ýa­dy bi­len ti­rik bo­lan dil, 
Göz ýu­mul­mak bi­len kö­ňül ýat­maz hiç.
Kö­ňül bos­sa­nyn­da iman tä­ze gül,
Bir açyl­sa du­rar, so­lup ýit­mez hiç — 

diýen setirleri arkaly, şahyr wagta garaşsyz 
bolmak, ebedilik, dowamlylyk babatdaky ga
raýyşlaryny mälim edipdir. Uzak ömür, döwlet 
dowamatlylygy, hakydada ebedi orun almak 
arzuwlary akyldar şahyryň adamyň ikinji ömri 
babatdaky pikirlerini hem ýüze çykarýar. Adam 
ömrüniň ikinji ýaşaýşy hakdaky düşünjäni Mag
tymguly Pyragy «Kemally sözünden jan bolar 
täze» diýen setirine sygdyrypdyr. Orta asyrlar 
ýazarlarynyň döredijiliginde adama ikinji ömri 
bagyşlaýan — ulular diýlip wasp edilýän beýik 
şahsyýetleri akyldar şahyr kemally, kämil yn
san, sahypkemal diýip häsiýetlendiripdir. 

Arkadagly Gahryman Serdarymyz «Mag
tymguly — dünýäniň akyldary» atly kitabynda: 
«Beýik Biribar halklary, döwletleri beýik ynsan
lar bilen ýalkarmyş» diýip belleýär. Elbetde, bu 
jümle akyldar şahyryň beýik mertebesine la
ýyklykda aýdylýar. Ol Ýaradanyň ýalkawynyň — 
Magtymguly Pyragynyň adyny ebedileşdirmek 
babatda türkmeniň Beýik Ogullarynyň sanlyja 
ýyllaryň içinde alyp baran asyrlara barabar iş
leri bilen utgaşyp gidýär. Bu günki gün adamyň 
ömrüniň ikinji ýaşaýşy hakdaky mysallaryň aý
dyň nusgasyna Magtymguly Pyragynyň edebi 
mirasyny täze döwre salan, şahyryň döredijili
gini diňe bir türkmen halkynyň däl, eýsem, dün
ýäniň syýasy-medeni durmuşynda täze pikir 
öwrülişigine geçiren, şeýdibem, akyldar şahyra 
täze bir ömür beren Gahryman Arkadagymyzyň, 
Arkadagly Gahryman Serdarymyzyň alyp ba

ran işleriniň esasynda aýdyň göz ýetirmek bol
ýar.

* * *
Arkadagly Gahryman Serdarymyzyň «Mag

tymguly — dünýäniň akyldary» atly kitabynyň ide
ýa-çeperçilik dünýäsine düşünmegiň ýoly türkmen 
halkynyň asyrlarboýy ata-baba däplerini, wesýet
lerini dowam etdirip gelýän ata we ogul mekdebi
niň ýörelgelerinden gözbaş alýar. Bu ýol kakanyň, 
atanyň, aslyň nesil terbiýesinde möhüm ähmiýete 
eýedigi hakdaky gadymydan gelýän oguz ýörel
gesine daýanýar. Döwlet Baştutanymyzyň täze 
eserinde «Gorkut ata» şadessanyndaky: 
...Ogul ata­dan gör­me­ýin­çe, sup­ra çek­mez,
Ogul ata­nyň ýe­te­ri­dir, iki gö­zü­niň bi­ri­dir,
Döw­let­li ogul gop­sa, oja­gy­nyň kö­zü­dir... —

diýen setirleriň many ýordumyndaky beýik ýol 
öz dowamatyna eýerýär. 

Taryhyň beýik şahsyýetleriniň durmuşynda kä
millik ýoly hut atanyň terbiýe mekdebinden baş
lanýar: Möwlana Jelaleddin Rumynyň ilkinji sapak 
alan mugallymy öz kakasy Bahaweddin Weletdir. 
Türkmen halkynyň beýik piri Nejmeddin Kubra
nyň şägirtleriniň biri, «Magaryf» atly kitabyň awtory 
Bahaweddin Welediň duýgy-düşünjesi öz oglu
nyň — geljekki dünýä belli akyldaryň döredijiliginiň 
düýp esasyny goýupdyr. «Ylym öwreden ussat 
kyblam pederdir» diýen setirlerinden mälim bolşy 
ýaly, Magtymguly Pyragynyň hem ilkinji ussady 
öz kakasy Döwletmämmet Azadydyr. Bu ýörelge 
Gahryman Arkadagymyzyň: «Mähriban kybla
myň ömür ýoly — maňa nusgalyk ýol, onuň asylly 
beýik ahlak sypatlary meniň idealym, meniň dur
muş uniwersitetim» diýen setirleri arkaly dowam 
edýär. Arkadagly Gahryman Serdarymyzyň: 
«...Kakam Gahryman Arkadagymyzyň taryha, 
esasanam, türkmen halkynyň taryhyna degiş
li berýän gyzykly gürrüňleri...», «Çuňňur many
ly şeýle söhbetleriniň birinde kakam Gahryman 
Arkadagymyz maňa türkmen topragynyň gady
mylygy hem-de şanly şöhratyny jahana ýaýan 
dünýä belli adamlar bilen bile işleşendigini hem 
gürrüň berdi», «Kakamyň beren gürrüňlerinden 
bir mysala ýüzleneýin...», «Aslynda, bilim düşün
jesi, nesil terbiýesi biziň maşgalamyz üçin ozal

dan gelýän mukaddeslikdir. Kakamyň we atamyň 
bu baradaky täsirli gürrüňleri durmuşyň her bir 
pursatynda meniň üçin ýol-ýörelge, nusgalyk 
mekdep bolup durýar» diýen setirlerine siňen bu 
ýörelgä «Magtymguly — dünýäniň akyldary» atly 
kitabyň ilkinji sahypalarynda üns çekilýär. Ki
tabyň başynda Magtymguly Pyragynyň «Türk
meniň» goşgusyna we onuň yzysüre bolsa 
Gahryman Arkadagymyzyň «Pähim-paýhas um
many Magtymguly Pyragy» atly goşgusyna orun 
berilmeginde hem, «Pähim-paýhas ummany» 
bölüminde: «Milli Liderimiz akyldar Magtymgu
lynyň döwletlilik hakdaky iň gowy arzuwlaryny, 
belent maksatlaryny hasyl eden Gahrymandyr» 
diýip bellenilmeginde hem nesliň durmuşda üs
tünlik gazanmagyny kesgitleýän iň möhüm aýra
tynlygyň atanyň öz ogluna edýän medeni-aň täsiri 
bilen berk baglanyşyklydygy nygtalýar. Şunlukda, 
edebiýatyň taryhyndaky ussada hem-de ata we 
ogul ýörelgesine hormat goýmak edebi ideýasy 
dowam etdirilýär. Beýik oguz nesliniň ata we ogul 
mekdebiniň sarpasyny belent tutmagyň milli ýoly 
Arkadagly Gahryman Serdarymyzyň «Magtym
guly — dünýäniň akyldary» atly kitabynda ruhy 
bitewüligiň ýoly hökmünde teswirlenilýär. 

* * *
Arkadagly Gahryman Serdarymyzyň «Mag

tymguly — dünýäniň akyldary» atly kitabynda
ky: «Magtymgula kybap bolmak herbap bol
makdyr, döwrebap bolmakdyr» diýen jümle 
akyldar şahyryň döredijiligindäki durmuş mek
debi, kämil ynsany kemala getirmegiň möhüm 
ugurlary jemlenen türkmençilik ýoluna, ynsan
perwer ýörelgelere bolan hormatdyr. Bu gara
ýyş Magtymguly Pyragy mekdebiniň edebi-çe

perçilik däplerini täzeçillik ýoly bilen ösdürmek 
baradaky çagyryşdyr. Akyldaryň döredijiliginiň 
halkyň milli aňyýetiniň häzirki zaman oňyn ýa
şaýyş-durmuş ýörelgeleriniň düýp esasy bolup 
hyzmat edýändigine bolan buýsançdyr. 

«Magtymguly — dünýäniň akyldary» atly 
kitabyň süňňüni gurşap alan pikir-garaýyşla
ryň esasyny düzýän çagyryş akyldar şahyryň: 
«Magtymguly, sözlegil sen her bapdan» diýen 
setirindäki maksady özünde jemleýär. «Her
bap» düşünjesi çäklendirmelerden çykan düşün
jeler giňişligine yşarat edýär. «Bap» sözüniň «ähli 
zat hakda, her bir zat hakda» diýen manylary bar. 
Arkadagly Gahryman Serdarymyz Magtymguly 
Pyragynyň «her bapdan sözlemek» ýörelgesini 
ösdürip, ylmy-pelsepewi garaýyşlaryň üsti bilen, 
nesle häzirki zaman adamzat ýaşaýşynda ukyp-
başarnygyň uç-gyraksyz ummanyna aralaşma
gy ündeýär. Şeýle ýörelgeleriň özeninde bolsa 
türkmen halkynyň bitewüliginiň ylham çeşmesi 
— Watan söýgüsi orun alýar. «Magtymguly — 
dünýäniň akyldary» atly kitap akyldar şahyryň:
Go­lu­ňa alyp sen dün­ýe zy­na­tyn, 
Ili­ňe bagş eý­läp öt­gül, Py­ra­gy!
Pyn­han kyl­ma ýag­şy-ýa­man, bar za­tyň,
Ili­ňe bagş eý­läp öt­gül, Py­ra­gy! — 

diýen setirleriniň çeper mazmunyny dowam et
diriji eserdir. 

Döwlet Baştutanymyz kitabyň «Hakyň we 
hakykatyň ýolunda» atly bölüminde: «Bu bö
lüm kitabyň jemleýjisi bolsa-da, Magtymguly 
Pyragynyň ruhy-edebi mirasy, paýhasdan doly 
dünýäsi hakda indi ýazyljak beýik işlere baş
langyçdyr, badalgadyr» diýeninde, müň keren 
mamla. Biz — mirasy öwrenijiler Arkadagly 
Gahryman Serdarymyzyň: «Magtymgulynyň 
ýoly mukaddesliklerden doludyr. Biz şu mukad
des ýoldan ýöräp, Watanymyzyň, halkymyzyň, 
milletimiziň, döwletimiziň şanyny beýgeltjek tä
ze-täze eserleri ýazmalydyrys» diýen beýik ça
gyryşyny tüýs ýüregimizden goldaýarys we oňa 
yhlas, zähmet bilen jogap bermäge çalşarys. 

Gyzylgül TAGANDURDYÝEWA,
Türkmenistanyň Ylymlar 

akademiýasynyň Magtymguly 
adyndaky Dil, edebiýat we 

milli golýazmalar institutynyň 
uly ylmy işgäri.

M

NETIJELI GEÇEN 
DUŞUŞYK

Ma­li­ýe we yk­dy­sa­dy­ýet mi­nistr­li­gin­de Bir­
le­şen Mil­let­ler Gu­ra­ma­sy­nyň Ilat­ly no­kat­lar 
bo­ýun­ça mak­sat­na­ma­sy­nyň (UN-HA­BI­TAT) 
hal­ka­ra hü­när­me­ni ha­nym Kat­ýa Şa­fer bi­
len du­şu­şyk ge­çi­ril­di. Du­şu­şy­gyň mak­sa­dy 
Türk­me­nis­ta­nyň Hö­kü­me­ti bi­len Bir­le­şen 
Mil­let­ler Gu­ra­ma­sy­nyň Ilat­ly no­kat­lar bo­ýun­
ça mak­sat­na­ma­sy­nyň ara­syn­da öza­ra dü­
şü­niş­mek ha­kyn­da Äht­na­ma­da kes­git­le­nen 
we­zi­pe­le­ri ýe­ri­ne ýe­tir­mek ba­bat­da iki­ta­rap­
la­ýyn hyz­mat­daş­ly­gy gi­ňelt­mek me­se­le­le­ri­ni 
ara alyp mas­la­hat­laş­mak­dan yba­rat bol­dy.

Duşuşykda bellenilişi ýaly, soňky ýyllarda ýur
dumyz bilen bu düzümiň arasyndaky hyzmat
daşlyk barha işjeňleşýär. Bu hyzmatdaşlyk milli 
şähergurluşyk syýasatynyň mundan beýläk-de 
ösdürilmegine düzgünleşdiriş, meýilnamalaş
dyryş, dizaýn ýörelgeleri, şäherlerde we beýleki 
ilatly ýerlerde daşky gurşawy goramak, şäher yk
dysadyýeti babatdaky işlere işjeň goşant goşýar. 

Myhmanlar saparyň dowamynda Diýarymy
zyň beýleki sebitlerindäki şäherlere hem baryp 
görmegi, ýurdumyzyň şäher gurluşygyna öz 
goşantlaryny goşmak üçin maksatnamalaýyn 
resminamany taýýarlamagy meýilleşdirýändik
leri barada gürrüň berdiler. Öňde goýlan şeýle 
maksatlara ýetmek üçin türkmen tarapy bilen 
tejribeleriň we bilimleriň paýlaşylmagynyň wa
jypdygy bellenilip, guramanyň geljekde-de işjeň 
hyzmatdaşlyk etmäge taýýardygy nygtaldy.

Iri halkara guramanyň wekilleri ýurdumyzda 
şäherleşmegiň maliýe we ykdysady taraplary 
babatdaky maglumatlar bilen hem tanyşdyryl
dy. Şeýle hem BMG we onuň Ilatly nokatlar 
boýunça maksatnamasy bilen Türkmenistanyň 
arasyndaky hyzmatdaşlyga ýokary baha ber
lip, netijeli gatnaşyklary mundan beýläk-de iler
letmäge gyzyklanma bildirildi.

Wekiliýetiň agzalary Türkmenistanyň Höküme
ti bilen Birleşen Milletler Guramasynyň Ilatly no
katlar boýunça maksatnamasynyň arasynda öza
ra düşünişmek hakynda Ähtnamada kesgitlenen 
wezipeleri ýerine ýetirmek bilen bagly meseleleri 
ara alyp maslahatlaşmak üçin Türkmenistanyň 
Gurluşyk we binagärlik, Daşary işler, Daşky gur
şawy goramak ministrliklerinde hem-de Aşgabat 
şäher häkimliginde hem duşuşyklary geçirdiler. 

Tirkeşmyrat KURRAÝEW, 
Türkmenistanyň Maliýe we 
ykdysadyýet ministrliginiň 

köpçülikleýin habar beriş serişdeleri 
bilen işleşmek boýunça 

baş hünärmeni.

Mag­tym­gu­ly Py­ra­gy­nyň wagtyň çä­gin­den çy­kyp, bir­nä­çe asyr bä­ri ne­sil­le­riň aňyn­da we ru­hun­
da ýa­şa­ýan dö­re­di­ji­lik mi­ra­sy­nyň kuw­wa­ty­ny umu­ma­dam­zat gym­mat­ly­gy hök­mün­de wasp ed­ýän 
Ar­ka­dag­ly Gah­ry­man Ser­da­ry­my­zyň «Mag­tym­gu­ly — dün­ýä­niň akyl­da­ry» at­ly ki­ta­byn­da akyl­dar 
şa­hy­ryň pi­kir-ga­ra­ýyş­la­ry­nyň aý­ra­tyn­lyk­la­ry özboluşly be­ýa­ny­ny tap­ýar. Ki­ta­byň eý­ýäm il­kin­ji 
sa­hy­pa­la­ryn­da: «Biz Mag­tym­gu­ly Py­ra­gy­nyň yl­my-ede­bi mi­ra­sy­ny dün­ýä ýaý­mak bi­len, şa­hy­ryň 
adam­zat bäh­bit­li hik­met-paý­has­la­ry­ny dur­muş ýü­zün­de ha­syl ed­ýä­ris. Şa­hy­ryň ar­zuw-umyt­la­
ry­ny ha­ky­ka­ta öwür­ýä­ris» diý­lip, akyl­daryň ady­ny ebe­di­leş­dir­mek ba­bat­da ýur­du­myz­da al­nyp 
ba­ryl­ýan iş­ler bi­len üç asyr mun­dan owal ýa­şap ge­çen be­ýik söz us­sa­dy­nyň ar­zuw-is­leg­le­ri­niň 
ara­syn­da­ky ide­ýa-maz­mun ara­bag­la­ny­şy­gy­nyň bi­te­wü­li­gi su­rat­lan­dy­ryl­ýar.

«KEMALLY SÖZÜNDEN JAN BOLAR TÄZE...»

Ý

REJEBOWEsaslandyryjysy — 
Türkmenistanyň Ministrler Kabineti

Gazet 1920-nji ýylyò 29-njy iýulyndan bäri çykýar.

SAG BAŞYM — SOLTAN BAŞYM

DAGLARA BAR, DAGLARA!

SPORT 

10 ýaşly küştçi Ýokary ligada
Türk­me­nis­ta­nyň küşt bo­ýun­ça Ýo­ka­ry li­ga­sy­nyň ze­

nan­la­ryň ara­syn­da­ky ýa­ry­şy­na gat­naş­jak tür­gen­le­riň 
ag­la­ba­sy mä­lim bol­dy. Bi­rin­ji li­ga­nyň ýa­ry­şy iň güýç­
li küşt­çi ze­nan­la­ry­ň ýa­ry­şy­na gat­naş­jak­la­ry kes­git­le­di. 
Ýo­ka­ry li­ga­nyň du­şu­şyk­la­ry 9 — 20-nji few­ral ara­ly­gyn­da ge­çi­ri­ler.

Ýakynda paýtagtymyzdaky Ýöri
teleşdirilen küşt-şaşka mekdebinde 
zenanlaryň arasynda Birinji liganyň 
duşuşyklary guraldy. Ýokary liga gat
naşmaga hukuk berjek 6 ýollanma 
üçin ýurdumyzyň ähli sebitlerinden 
48 küştçi öz başarnygyny görkezdi. 
11 tapgyrdan ybarat şweýsar ulga
mynda guralan duşuşyklaryň neti
jesinde, Türkmenabat şäherindäki 
ýöriteleşdirilen 41-nji orta mekdebiň 
okuwçysy Gülmira Seýilhanowa taý 

tapylmady. Tejribeli tälimçi Güljahan 
Öwlüýägulyýewanyň 17 ýaşly şä
girdi mümkin bolan 11 utukdan 8-si
ni toplap, hormat münberiniň birinji 
basgançagyna çykdy. Birinji liganyň 
çempionlygy ýaş küştçiniň milli ýa
ryşlardaky iň uly üstünligidir. Bu li
gada geçen ýyl ýeňiş gazanan Bägül 
Ezizowa hem 8 utuk toplady. Ýöne ol 
bu gezek käbir görkezijiler boýunça 
türkmenabatly küştçi gyzdan asgyn 
geldi. Şeýlelikde, Serdar Annaber

diýewiň şägirdi ikinji orny eýeledi. 
Üçünji ýer Türkmen döwlet beden
terbiýe we sport institutynyň talyby 
Ogulsuraý Baýrambaýewa berildi. 
Serdarguly Baýramsähedowdan tä
lim alýan zehinli küştçi mümkin bolan 
11 utukdan 7,5 utuk toplap bildi. Şeý
lelikde, üstümizdäki ýylda zenanla
ryň arasyndaky Ýokary liganyň duşu
şyklaryna Birinji ligadan gatnaşmaga 
hukuk gazanan alty türgen belli bol
dy. Ilkinji üç ornuň eýesinden başga-
da, dördünji orny eýelän Aýşa Guba
taýewa, bäşinji ornuň eýesi Jennet 
Durdyýewa we altynjy orundaky Aýa 
Baýramowa fewral aýynda guraljak 
esasy ýaryşa gatnaşmaga hukuk ga
zandy. Türkmenabatly ýaş zehin Aýa 

Baýramowanyň bary-ýogy 10 ýaşyn
dadygyny aýtmak gerek. Körpe us
sat küştüň ýurdumyzdaky taryhyna 
Ýokary ligada ýaryşjak iň kiçi ýaşly 
wekil hökmünde girer. Bu ýerde olara 
has güýçli bäş küştçi — Ýokary liga
nyň azy ýaran wekilleri Merýem Aga
janowa, doganlar Lala we Leýla Şöh
radowalar, Jahan Rejebowa we Küşt 
federasiýasynyň kubogynyň eýesi 
Mähri Agamyradowa garaşýar. Ýoka
ry liganyň 12-nji wekili guramaçylar 
tarapyndan aýratyn hukuk berlen ze
hinli türgenleriň biri bolar. Onuň kim
digi heniz belli däl.

Agageldi ITALMAZOW.
«Türkmenistan».

Re­dak­si­ýa­dan:

Rus­si­ýa Fe­de­ra­si­ýa­sy­nyň Ýa­zy­jy­lar bir­
le­şi­gi­niň sek­re­ta­ry, Li­pesk ob­las­ty­nyň Ýa­
zy­jy­lar bir­le­şi­gi­niň se­bit bö­lü­mi­niň baş­ly­gy, 
şa­hyr hem-de žur­na­list And­reý No­wi­kow 
ýur­du­my­zyň ýa­zy­jy-şa­hyr­la­ry bi­len ýa­kyn 
ara­gat­na­şyk sak­la­ýar. Ol 2019-njy ýyl­da 
Aş­ga­bat­da ge­çi­ri­len «Ki­tap — hyz­mat­daş­
ly­gyň we ösü­şiň ýo­ly» at­ly ne­şir önüm­le­
ri­niň XIII hal­ka­ra ki­tap ser­gi-ýar­mar­ka­sy­na 
we yl­my mas­la­ha­ty­na gat­naş­dy. 2024-nji 
ýy­lyň 21-nji mar­tyn­da bol­sa nus­ga­wy şa­hy­
ry­myz Mag­tym­gu­ly Py­ra­gy­nyň dog­lan gü­

nü­niň 300 ýyl­ly­gy my­na­sy­bet­li, Rus­si­ýa Fe­de­ra­si­ýa­syn­da ge­çi­ri­len «Mag­tym­
gu­ly Py­ra­gy­nyň dö­re­di­ji­li­gi­niň rus ede­bi­ýa­ty­na tä­si­ri» at­ly hal­ka­ra yl­my-ama­ly 
mas­la­ha­tyň gu­ra­ma­çy­lyk­ly ge­çi­ril­me­gi­ne iş­jeň gat­na­şyp, go­şant goş­dy. Ol 
9 ki­ta­byň, ede­bi­ýat we žur­na­lis­ti­ka bo­ýun­ça köp san­ly ne­şi­riň aw­to­rydyr. Ga­
dy­my türk­men top­ra­gy­ny joş­gun­ly yl­ha­myň tüýs pür-pu­dak ýaý­ra­dan da­rag­ty 
ha­sap­la­ýan A.No­wi­ko­wyň aý­ry-aý­ry goş­gu­la­ry dür­li wagt­da ýur­du­my­zyň ga­
zet-žur­nal­la­ryn­da yzy­gi­der­li çap edil­di. Ol Aş­ga­ba­da ama­la aşy­ran sa­pa­ryn­dan 
soň Türk­me­nis­ta­na ba­gyş­la­nan goş­gu­lar top­lu­my­ny hem dö­ret­di. Goş­gu­la­ryň 
äh­li­si «Белая скала» žur­na­ly­nyň 2024-nji ýy­ldaky soň­ky sa­nyn­da çap edil­di. 
Goşgular top­lu­my şa­hy­ryň «Mag­tym­gu­ly Py­ra­gy», «Zam­ça», «Tel­pek», «Ga­ra­
gum», «Ýan­dak», «As­man aty», «Be­de­ne», «Ke­çe», «Aş­ga­bat», «Aş­ga­ba­dyň 
suw çüw­dü­rim­le­ri», «Küşt­dep­di» at­ly eserlerini öz içi­ne al­ýar. Rus şa­hy­ry­nyň 
goş­gu­la­ryn­da onuň türk­men ta­ry­hy­na we ede­bi­ýa­ty­na be­let­li­gi, hal­ky­myzyň 
ru­hy dün­ýä­si­ne çuň­ňur ara­la­şan­dy­gy, öz­bo­luş­ly mil­li däp-des­sur­la­ry­my­za hor­
mat goý­ýan­dy­gy du­ýul­ýar.
Biz türk­men ede­bi­ýa­ty­nyň dos­ty And­reý No­wi­ko­wyň goş­gu­laryn­dan bir­nä­çe­

si­ni ter­ji­me edip, oky­jy­la­ry­my­za ýe­tir­me­gi ma­kul bil­dik.

Keçe
Ak öýüň tö­rü­niň be­ze­gi bo­lup,
Gö­zel­lik için­de ta­pyl­maz de­ňiň.
Kal­bym­da bir­geň­si joş­gun dö­re­der,
Gö­ýä, pas­ly-ba­har gül­le­riň se­niň.

Ar­zuw-hy­ýa­ly­ny sun­ga­ta öw­rüp,
Türk­men ze­na­ny­nyň yh­la­sy si­ňen.
Eý­ýam­dan-eý­ýa­ma uza­ýar ýo­luň,
«Gül­ýaý­dyň», «ala­jaň», «go­ça­gyň» bi­len.

Türk­men oja­gy­nyň gel­şi­gi bo­lup,
Süň­ňe sag­lyk be­rer dyz ep­seň eger.
Ke­çä­niň hor­ma­ty baş­ga bu ýer­de, —
Ol hal­kyň iň uly buý­san­jy me­ger!

Ze­nan­laň gül­le­re si­ňen ar­zu­wy,
Jan­la­nyp, ja­ha­ny gü­le bes­le­sin!
Te­bi­gy el­le­riň us­sat­ly­gyn­dan
Dün­ýä­de hiç bir güýç öňe geç­me­sin!

Terjime eden 
Muhammet BEKGIÝEW. 

«Türkmenistan».

Magtymguly Pyragy
Bu gün at-owa­zaň do­lup ja­ha­na,
Mer­te­bäň dag­lar deý be­len­de gal­dy.
Türk­men paý­ha­sy­nyň mö­hü­ri ýa­ly,
Keş­biň daş heý­kel­de ba­ky­lyk al­dy.

Wagt akar Et­re­giň su­wu­na meň­zäp,
Gar­lar erär Sünt-Ha­sa­ryň üs­tün­de.
Adam ge­çer, adyň gal­dy ebe­di,
Heň­ňam­dan-heň­ňa­ma dün­ýäň ün­sün­de.

Gu­lak go­ýup der­ýa, dü­züň se­si­ne,
Yn­sa­nyň as­ly­nyň bir­lig­ne uý­duň!
Taň­ry­nyň hem poe­zi­ýa­nyň owa­zyn,
Şat­lyk­dyr gus­sa­nyň ah­wa­lyn duý­duň.

Ja­han hal­ky ýe­ne sy­gyn­ýar sa­ňa,
Paý­ha­syň gül­lä­ni öwür­ýär gü­le.
Ru­hu­my­za luk­man bo­lup söz­le­riň,
Ha­ýyr işi sal­gy ber­ýär il-gü­ne.

Üs­tü­miz­den ýag­ty saç­sa ýyl­dyz­lar,
Ba­ky­ly­ga uzar çyn sö­züň ýo­ly.
Du­man­lar düý­rü­gip, ýaz bo­lar älem,
Şyg­ryň dost­laş­dy­rar sa­gy hem so­ly.

Ag­zy­bir­lik owal-ahyr is­lä­niň,
Taň­ry il-hal­ky­ňa na­za­ryn sal­dy.
Gow­ga­ly uruş­lar ta­ry­ha si­ňip,
Ýer gal­dy, suw gal­dy, ha­ky­kat gal­dy.

Aşgabat
Äle­miň iň uzak ül­ke­le­rin­den
Sa­ňa sa­ry men­zil-me­kan ge­çi­ler.
Sä­her­ler şa­pa­gyň ýü­ze sy­ly­nar,
Gü­neş ço­gun toý­paý ki­min eçi­ler. 

Gu­ja­gy­ňa myh­man bo­lup ba­ram­da,
Duý­dum se­niň to­mus­ky­bap mäh­ri­ňi.
Hem ýü­rek­den, hem aňym­dan çy­kar­man,
Ju­wan dün­ýäň iň an­ja­ýyn şäh­ri­ni.

Se­niň aý­na ýa­ly ýag­ty ýol­la­ryň
Ha­ly­nyň nag­şy deý gü­le bes­le­nen.
Asyr aşan agaç­lar­ňy syn­la­saň,
Ga­dymy­ýet­den na­ma gaý­ryp ses­le­ner.

Gün­do­ga­ryň meş­hur ta­gam­la­ry bar,
Bo­ýun al­ýan ha­ky­ka­tyň ha­ky­na:
Er­te­ki­den çy­kan ta­gam di­ýe­rin,
Şo­ko­lad ör­tü­len ga­wun ka­ky­na.

Men­zil daş bol­sa-da, or­nuň ýü­rek­de,
Ýat­la­mam iň uly baý­rak­dyr ma­ňa.
Aş­ga­bat,  ja­dy­ly, mäh­rem Aş­ga­bat,
Ba­ky gö­zel­li­gi is­le­ýän sa­ňa!

TÜRKMEN TOPRAGYNDAN 
YLHAM ALAN

Andreý NOWIKOW

Kamazinji — dag melhemi
As­lyn­da, Kö­pet­da­gyň mel­he­

mi bir däl­dir, örän köp­dür. Ylym 
da­ge­tek ba­ýyr­lar­da, de­re­ler­de, 
suw­la­ryň ýa­ka­syn­da der­man­lyk 
ösüm­lik­le­riň 1700-den gow­rak 
gör­nü­şi­niň bar­dy­gy­ny aýd­ýar. 
Diý­mek, şon­ça-da dag mel­he­
mi bar. Biz şu ýaz­gy­myz­da şol 
mel­hem­le­riň di­ňe bi­ri — Türk­
me­nis­ta­nyň sag­ly­gy go­ra­ýyş we 
der­man senagaty ul­ga­my­nyň ny­
şa­nyn­da şe­ki­li ýer­leş­di­ri­len ke­
ýi­go­ka­ra­nyň bir gör­nü­şi bo­lan 
Kö­pet­dag ço­mu­jy, esa­san-da, 
on­dan alyn­ýan der­man­lyk se­riş­
de­ ha­kyn­da gür­rüň et­mek­çi bol­
ýa­rys. 

Gahryman Arkadagymyz «Türk
menistanyň dermanlyk ösümlikleri» 
atly ylmy-ensiklopedik kitabynyň 2-nji 
jildinde şeýle ýazýar: «Köpetdag ço
mujynyň köküniň sakyzy dermanlyk 
maksatlary üçin çig mal bolup hyzmat 
edýär. Melhemlik çig maly taýýarla
mak üçin işiň yzygiderliligi şundan 
ybarat: bahar aýlarynda pil bilen emlik 
köki gazyp almaly, soňra onuň daşyn
daky gumlary aýyrmaly hem ýuwma
ly. Daşy arassalanan köküň birnäçe 
ýerlerini ujy ýiti pyçak ýa-da çiş bilen 
deşişdirip çykmaly. Soňra ony şol 
ýagdaýda 1-2 gün Günüň aşagynda 
goýmaly. Kökden süýde meňzeş su
wuklyk çykýar. Ony gatamanka tizräk 
pyçak bilen gyryp aýyrmaly. Ýygnalan 
emlik sakyzy agzy berk ýapylýan aý
na gaplara ýerleşdirmeli. Ine, şu hem 
meşhur melhemlik serişdedir». Milli 

Liderimiz bu ösümligiň endemik häsi
ýetlidigini, ýagny seýrek duş gelýändi
gini belleýär. Ol ýurdumyzyň belli-belli 
ýerlerinde, umumylaşdyryp aýdylan
da, Merkezi Köpetdagda bitýär. Şeý
le-de bolsa, onuň sakyzy ýurdumyzyň 
çar künjeginde giňden tanalýar. Bir 
ýerde oňa «sakyz» diýilse, başga bir 
ýerde «porsuja sakyz» diýilýär. Dag 
çomujynyň has bitginli ýerlerinde ýa
şaýanlar oňa «kamazinji» diýýärler. 
Bu söz gulagyňa del söz bolup eşi
dilse-de, aslynda, beýle däldir. Alym 
Arkadagymyzyň ady agzalan kita
byndan alnan şu sözlem «kamazin
ji» sözüniň emele gelşini yzarlamaga 
mümkinçilik berýär: «Çomujyň bal
dagyndan (gamagyndan) emlik süýt 
şiresini hem ýygnamak o diýen kyn 
däldir...». «Kamazinji» sözi ýerli ilatyň 
dilinde iki sözden emele gelen bir söz
dür, dermanlyk serişdäniň — sakyzyň 
adydyr, ýagny matematiki dilde aýda
nymyzda: «gamak» + «zinç» = kama
zinji. Bu ýerde «kama» — gamagyň 
goşulma goşulandaky üýtgeýän gör
nüşi, zinç bolsa edebi dile geçireniň
de, şepbik diýmekdir. 

Köpetdag çomujynyň sakyzy iç
de — aşgazanda ýa içegelerde san
jy dörände ulanylýar. Käbir adamlar 
şol sakyzyň ýürek-damar sanjylary
ny hem bejerýändigini öz tejribesine 
daýanyp aýdýarlar. Internetde bolsa 
porsy sakyzyň ýa-da porsy ferulanyň 
süýji keselinde, nerw bozulmalaryn
da, guragyryda, bokurdak agyrylaryn
da, demgysmada, sowuklama kesel
lerinde, sanjylarda, saryň gaýnanda, 

öýken, bagyr kesellerinde, howply 
çişlerde, huşsuzlykda, önelgesizlikde, 
esasan-da, erkek adamlaryň bedeni
ni gurplandyrmakda we başgalarda 
tapylgysyz dermanlyk serişdedigi aý
dylýar. Diýilýän bolsa, belki, dogrudyr. 

Ýöne biziň halk lukmançylygymyzda ol 
sanjylarda ulanylýar. Sanjy — sowuk
lamadan galýan kesel. Keseller barada 
aýdylanda, «Adama hemme zat ýagy
dyr» diýilýär welin, şolaryň arasynda iň 
ýamany sowuklama bolsa gerek, me
gerem. Başda onuň alamatlary gowşak 
ýüze çykýar welin, biz oňa, lukmanlar 
hernäçe janygyp aýtsalar-da, kän bir 
üns bermeýäris. Kesel ötüşensoň, öňki 
sagdynlygymyzy dikeltjek bolup, şo-ol 
dyrjaşyp ýörüs. Şeýle hala düşmezlik 
üçin öňünden alada etmeli, lukmanla
ryň salgy berýän durmuş ýörelgesine 
eýermeli. 

Dermanlyk sakyzyň ösümligi ýaly 
ösümligiň bizden başga Özbegistan
da, Gyrgyzystanda, Täjigistanda hem 
bitýändigini aýdýarlar. Umuman, dün

ýäde ferulanyň 200 töweregi görnüşi 
bolup, şonuň 50-ä golaýy Türkmenis
tanda ösýär eken. Ýakynda ylymda 
onuň «Garagum çomujy» diýlip atlan
dyrylýan görnüşi-de hasaba alnypdyr. 
Köpetdag çomujynyň sakyzynyň reňki 
goýazy sary bolup, onuň özboluşly ysy 
bar. Oňa «porsuja sakyz» diýilmesi-de 
şonuň üçin. Ony ulanmak örän ýeňil. 
Edil mumyýa ýaly, sakyzdan bugda
ýyň ululygy ýalysyny bölüp alyp, diliň 
aşagynda goýaýmaly, özi eräp gidýär. 
Ony suwa ýa çaýa eredip içmek hök
man däl. Ýanyňda götermegem aň
sat. Umuman-a, sakyz köp bolmaýar. 
Iň köp diýilýäni bir otluçöp gutusynyň 
içine sygýany. Ýöne şol hem bir maş
gala üçin esli wagta ýetýär. Ýabany te
bigatda ony, mumyýany edişleri ýaly, 
keýigiň ýa başga bir jandaryň iýýändigi 
ýa-da ýalaýandygy barada maglumat 
ýok. Ýöne Daşoguz welaýatynda şol 
sakyzyň eýýäm taýýar görnüşde ata 
berilýändigini aýtdylar.

Köpetdagyň Ahala degişli böleginde 
dowar bakýan Allanazar çopan dagda 
bir ösümligiň bardygyny, çopanlaryň 
oňa «egrije» diýýändigini, şony tap
salar dowarlaryň, ylaýta-da, geçileriň 
hezil edip iýýändigini gürrüň berdi. Eg
rijäniň köki bir garyş-bir sere çuňlukda 
bolup, barmak ýogynlygyça ýognaýan 
eken. Eger bäş-alty geçi bir ýerde şo
ny gazalap iýen bolsa, soň şol ýer edil 
azal bilen sürlen ýaly bolýarmyş. Alla
nazar çopan egrijäniň dag çomujy bilen 
galtaşygynyň bardygyny ýa ýokdugyny 
bilmese-de, ony dowarlaryň işdämen
lik bilen iýýändiklerini gözi bilen gören 
adam hökmünde gürrüň berýär. 

Tebigatymyzda dürli ot-çöpler bar. 
Olary goramak we aýawly ulanmak 
adamlara degişlidir. 

Söz­so­ňy ýe­ri­ne: «Kamazinji» sö
züni sözbaşa çykarmagymyzyň kys
sasy hökmünde iki agyz aýdalyň! Bu 
sözi aýtmasaň, dag içindäki obalaryň 
— Nohuryň, Garawulyň, Könegüm
meziň ýaşaýjylary, şeýle hem Sumbar 
boýundaky 10 obanyň ilaty gürrüňiň 
haýsy ösümlik barada barýandygyna 
ýa düşünerler, ýa düşünmezler. Ma
kalany ýazmazdan öň gürrüňdeş bo
lanlarymyzyň hiç biri (olaryň arasynda 
çopan-da, mugallym-da, lukmançylyk 
ugrundan işleýänler-de bar) dag çomu
jy hakynda suwytly zat aýdyp bilmedi
ler, «kamazinji» diýseň welin, ony ulu
dan-kiçi hemmeler bilýär.

Seýitguly GELDIÝEW, 
Türkmenistanyň at gazanan 

žurnalisti. 

Möwsümleýin kesellerden goranmak üçin... 
 Ýiti respirator keseliniň asgyrmak, üsgürmek, bokurdagyň nemli bardasynyň gyzarmagy, burnuň dykylmagy, 

bedeniň gyzgynynyň ýokarlanmagy, kellagyry, endam-janyň agyryp üşütmegi we işdäniň kesilmegi ýaly alamatlary ýü
ze çykan ýagdaýynda, haýal etmän hökman maşgala lukmanyna ýüz tutmaly hem-de onuň bellän bejergisini almaly;

 Derman serişdelerini özbaşdak peýdalanmakdan saklanmaly we diňe lukmanyň görkezmesi esasynda ulanmaly; 

 Pasla görä geýinmeli, bu babatda çagalara hem gözegçilik etmeli; 

 Şahsy we jemgyýetçilik arassaçylygy babatdaky tertip-düzgünleri berk berjaý etmeli; 

 Elleriňi hemişe arassa saklamaly. Her gün ýaşaýyş jaýynyň otaglaryny ýelejiredip, çygly arassalaýyş işlerini ge
çirmeli. Soňra üzärlik tütedip, otaglaryň howasyny tämizlemeli; 

 Daşaryk çykmazdan öň, burnuň nemli bardasyna «Oksolin» melhemini çalmaly; 

 Bedeniň kesele garşy durnuklylygyny ýokarlandyrmak üçin, lukman Arkadagymyzyň «Türkmenistanyň der
manlyk ösümlikleri» atly köp jiltli ylmy-ensiklopedik kitabynda beýan edilýän itburun, çopantelpek, buýanyň köki, 
käkilik oty ýaly dermanlyk ösümliklerden taýýarlanan melhem çaýy yzygiderli içmeli; 

 Maşgala lukmany bilen maslahatlaşyp, keselleriň öňüni alyş sanjymyny öz wagtynda almaly.

Türkmenistanyň Saglygy goraýyş we derman senagaty ministrliginiň  
Saglygy goraýşyň habarlar merkezi.

JEMGYÝETÇILIK KABUL EDIŞLIGI
1-nji fewralda Türkmenistanyň Adalat ministrliginiň, Baş prokuraturasynyň, Ýokary kazyýetiniň işgärleriniň we 

Aşgabat şäher adwokatlar kollegiýasynyň agzasynyň gatnaşmagynda hukuk meseleleri boýunça raýatlaryň jemgy
ýetçilik kabul edişligi geçirilýär.

Ka­bul ediş­lik Aş­ga­bat şä­he­ri­niň Ar­ça­bil şa­ýo­lunyň 150-nji jaýynda — Türkmenistanyň Ada­lat mi­nistr­li­gi­niň ­
bi­na­syn­da sa­gat 9:00-dan 12:00-a çen­li ge­çi­ril­ýär. ­

Te­le­fon belgileri: 39-19-20, 39-19-21.

OBA HOJALYGY

Ak ekinlere göwnejaý ideg
Ma­ry we­la­ýa­ty­nyň gal­la­çy kä­ren­

de­çi­le­ri bug­daý eki­şi­ni öz wag­tyn­da 
ta­mam­la­dy­lar. Daý­han­çy­lyk däp­le­
ri­niň yl­my tej­ri­be­ler bi­len ut­gaş­dy­
ryl­ma­gy, bug­daý to­hu­my­nyň ýo­ka­ry 
hilli, top­rak, ho­wa şert­le­ri­mi­ze uý­
gun­la­şan, bol ha­syl ber­ýän gör­nüş­le­r 
bol­ma­gy, ekiş­den öň top­ra­ga mi­ne­ral 
we or­ga­niki dö­kün­le­riň be­ril­me­gi ka­
da­ly gö­ge­riş alyn­ma­gy­na ge­tir­di. Ka­
da­ly gö­ge­riş alnan meý­dan­la­ra ösüş 
su­wy, ýer­li we mi­ne­ral dö­kün­ler be­ril­
di. Ha­şal ot­la­ra gar­şy gö­reş çä­re­le­ri 
ge­çi­ril­di. 

Sebitiň gallaçylary geçen ýylyň güý
zünde 2025-nji ýylyň hasyly üçin 170 
müň gektara bugdaý ekdiler. Topraga 
tohum taşlanan gününden şu güne çen
li birkemsiz idegi ýetirilýän ekinler göre
niň göwnüni göterýär. Welaýatyň hasyl 
ussatlary häzirki wagtda ak ekinlere ideg 
etmek işlerini agrotehnikanyň talaplary
na laýyklykda alyp barýarlar. Olar öz ýe
tişdirýän ekinlerini karbamid we beýleki 
dökünler bilen iýmitlendirýärler. Bu işde 
häzirki zamanyň kuwwatly tehnikalaryn
dan, oba hojalyk gurallaryndan netijeli 
peýdalanýarlar. Ekinlere suw bermekde-
de milli tejribelerdir ylmy usullar utgaşyk

ly ulanylýar. Ak ekinlere ideg etmek işle
rinde welaýatyň Tagtabazar, Garagum, 
Sakarçäge we beýleki etraplarynyň ýer 
eýeleri görelde alarlykly işleri bitirýärler. 
Olar bugdaý hakda aýdylýan «Sen meni 
palçyga garsaň, men seni gylçyga gara
ryn» diýen paýhasly aýtga eýerip, ekin
leri haýal akym bilen siňňitli suwarýarlar. 
Ýaşyl maýsaly meýdanlarda haşal otlara 
garşy göreş çäreleri geçirilýär. Yhlasly 

daýhan zähmeti welaýatyň merdana ha
syl ussatlarynyň Halkara parahatçylyk 
we ynanyşmak ýylynda meýilnamada 
bellenilen 345 müň tonna bugdaý hasy
lyny öndürmek baradaky tabşyryga abraý 
bilen hötde geljekdiklerine ynamy artdyr
ýar. 

 Welmuhammet GALANDAROW.  
  (Öz habarçymyz).

KÖPETDAG KYSSALARY

EDEBIÝAT — DOSTLUK KÖPRÜSI


